
C OPLAS DE ENTROIDO 
 

XA É TEMPO DE ENTROIDO 
Xa é tempo de entroido 
E de coplas facer 
Para pasar o tempo 
E nos entreter. 
 
Época do ano 
De poder criticar 
Sen ánimo de ofensa 
Nin que pareza mal. 
 
E para coller ánimo  
Imos pois comezar 
Con unha carretera 
Que moito deu que falar. 
 
Xa Reimunde falou dela 
No entroido pasado. 
Maldito se os políticos 
Lle fixeron un caso! 
 
De Ferreira a Foz 
Vai a soada carretera 
Chegamos ao instituto 
Sen sentir as pernas. 
 
Porque de bote en bote 
E sen perder ningún 
De todos cantos imos 
Non chega enteiro un! 
 
E iso que un anónimo 
Tivo unha brillante idea 
Plantou un eucalipto 
No medio da carretera. 
 
O sitio é o máis oportuno 
E a el debeullo parecer 
Que ó plantalo alí 
Aforrou furado facer. 
 
E como da carretera 
Xa non quero máis falar 
Pídolle ós responsables 
Que o vaian solucionar. 
 
Vén deixarnos a Foz 
A boa da carretera, 
Vaia como está o pobo 
A ver se todos se enteran! 
 
Collas por unha rúa 
Ou ben te metas por outra 
Non hai forma posible 
De non manchar as gadoupas. 
 
E é que Foz perdidiño 
Está todo de barro 

Que parecen as aceras 
Tal cal camiño de carro. 
 
Sen dicir con isto 
Que non se debe edificar 
Pero que teñan en conta 
Que a xente quere pasar. 
 
Foz, co conto de edificar 
Cuberto está de lama 
Coma se a Mariña 
De Marbella se tratara! 
 
Con tanto supermercado, 
Día, Alimerka, Mercadona… 
Calquera día vas comprar 
E vólveste tola! 
 
Por cambiar de tema 
E falar un pouco de todo 
Imos falar do mundo 
Que anda que se volve tolo. 
 
E para ir seguindo 
De política vou falar 
Tanto da nosa propia 
Como da internacional. 
 
E é que hai un tempo 
En días pasados 
Un cómic escandaloso 
Foi no mundo publicado. 
 
Por iso agora andan 
Os árabes alterados 
Queimando embaixadas 
E montando altercados. 
 
Pois foron publicadas 
Unha viñetas de Alá 
E agora estes dinnos, 
“Habédelas de pagar” 
 
Xa foi declarada 
A crise internacional 
E anda Zapatero 
Para o intentar arranxar. 
 
Coma se non fose abondo 
O problema que hai aquí 
Para andar solucionando 
O que lles pasa alí. 
 
Porque por dar a lata 
E por montar follón, 
Querren agora os do Pepé 
Seguir a constitución. 

Non queren estatuto 
Nin oílo mencionar 
Pero veña co estatut 
Dálle que dálle a “rallar” 
 
Se te pos a pensar 
Por algo hai que reñir 
Se non os políticos 
Non teñen que dicir. 
 
E o do estatuto 
Dá moito que falar 
Tema interesante 
E asunto popular. 
 
Por fin logo dun tempo 
Está solucionado 
Pero non quere Marianico 
Dalo por acabado. 
 
E anda por aí 
As firmas por recoller 
Porque se acaba co statut 
Non ten el que facer. 
 
Despois de todo 
Parece que acabaron 
E os cataláns 
Con estatut quedaron. 
 
Con estatut si 
Pero con nación non 
Pobre Carold 
Vaia decepción! 
 
De todos modos 
Hai que estar contento 
De que non estivera en acción 
De Zapatero o talento. 
 
Pois nación civilizada 
Nos quería poñer 
Pois se ve que sen civilizar 
Debiamos de ser. 
 
Menos mal que agora 
Xa o deron solucionado 
E admitiron con excepcións 
Que xa eramos civilizazados. 
 
E con isto e sen máis 
Retírome ata o ano 
Que se teño tempo 
Igual doutra cousa falo. 
 
1º PREMIO: Ruth Rodríguez 
Bermúdez 



4 ���������� ��������	
���
�	���
��

��

	�����������
��	��������
��D���������
�
�
 
 

Nestas imaxes podemos 
observar o ambiente 
festivo que había no 
Salón de Actos e algúns 
dos disfraces premiados 
no concurso, como o 
mellor disfraz individual, 
á esquerda, e a mellor 
parella, á dereita. 
Na páxina seguinte a 
mellor interpretación 
individual, a mimo, 
acompañada do seis 
dobre. 
Embaixo un grupo de 
profesores e un 
personaxe misterioso.  

OUTRA VEZ LUNS 
 
Outra vez luns, 
Levántome ás oito, 
Almorzo unha campurrianas 
Que me saben moito. 
 
Ó chegar ó instituto, 
Quedamos fóra tremendo, 
Pola lei antitabaco 
Non podemos fumar dentro. 
 
Despois chegamos á aula 
E Guti explica o interés simple, 
Acabamos atronados, 
Non respiramos un intre. 
 
Miramos o reloxo, 
Aínda quedan dúas horas, 
E chega Cadramón 
Cantando a todas horas. 
 
Por fin chega o recreo, 
Saímos para fóra, 
Enfronte de Pepita 
Xuntámonos todos e todas. 
 
Chega Carlos o de Fol, 
Falando dos despidos, 
Non sabemos se o pobre 
Terá por aí algún lío. 
 
Estamos fóra no cambio, 
E Asun manda entrar, 
Cando vai dar clase 
Non hai ninguén a quen explicar. 
 
Aparece Fefi no 4x4, 
Correndo a todo meter, 
Vémola dende a porta 
E poñémonos a tremer. 
 
RING RING, soa o timbre, 
É a hora de comer, 
Dannos hora e media 
E xa temos que volver. 
 
Son as catro, 
Volvemos a entrar, 
Tres horas por diante 
Nos quedan que aguantar. 
 
Toca con Arango, 
Non paramos de falar, 
Dicíndolle que o escaparate 
Temos que rematar. 
 
Isto é o que todos os luns 
Temos que pasar, 
E pedimos perdón ós profesores 

Por esta broma e por nos aguantar. 
 
2º Premio: Alumnos de CM 
Comercio 
Álvaro Alonso Alonso 
Rebeca Mella Maceira 
Rocío Coto Álvarez 
Trini Linares González 
Sheila Goyos Pérez 
 

 
 
A  COPLA  DOS  MEUS  
PROFESORES 
 
Esta copliña quero 
Adicarlla aos profesores 
Que este ano me dan clase 
E sen gardar rencores. 
 
Unha pequena estrofa 
É para a titora: 
Conchi Roca Constenla, 
Que me aguanta hora tras hora. 
 
A terceira vai  
Para Don Folgueira, 
Porque nas súas clases 
Ás veces facemos feira. 
 
A cuarta está 
Feita con moita “guisa” 
E por iso lla quero dar 
Á profesora Dona Marisa. 
 
A quinta está claro, 
É para Paco, 
Porque do seu inglés 
Sempre algún chiste saco. 
 
A sexta voulla adicar 
A “O Marcote” 
Xa que deste instituto 
Non hai quen o bote!! 
 
Outra máis eu fago, 
E esta para bioloxía, 
Xa que Santaeufemia 
Ás veces desvaría. 
 
A oitava vou facendo 
E adícolla a mar, 
Porque cos seus debuxos 

Risos podemos sacar. 
 
A metade xa pasei, 
E unha é para Tristán e Bea, 
Que me fan correr moito 
Para que ben forte estea. 
 
Trinta e sete versos levo 
E con este trinta e oito; 
Doulle un a Abuín 
Que a todos nos quere moito. 
 
Once levo feitas, 
E xa me estou cansando, 
Pero para que nadie se queixe 
Doulle unha a Superfernando. 
 
A número doce 
Quero darlla a Begoña, 
Porque con tanto xesusiño, 
Non dou feito ningunha coña!! 
 
O nome de Lali 
É difícil de rimar, 
Por iso o fago axiña 
Para poder acabar. 
 
Ó final estou chegando, 
E como non me gusta debuxar, 
Unha pequena estrofa 
A Elena lle vou dar. 
 
Hoxe estou xeneroso, 
E unha a Loli lle vou dar, 
Para que no taller 
Moito non teñamos que traballar. 
 
Con esta estrofa dou 
Por rematada a miña copla 
E espero que estes profesores 
¡¡NON  ME  BAIXEN  NOTA!! 
 
*O de que non me baixen nota vai 
en serio. 
 
2º PREMIO: Rubén Niñez 
Lorigados  3ºA ESO 

COPLAS  DE  ENTROIDO 
 
¿Que poderei gañar eu, 
que no máis alto grao fago  
unha crítica de todo, 
sen ser moi mal amparado? 
 
Desque saiches do armario 
que trouxeron de Facenda 
fas moitas mariconadas 
e fódesnos a merenda. 
 
Cambiando a Constitución, 
Leonor poderá reinar. 
Deixádea que madure, 
senón a querela deixar. 
 
Zapatero coa súa lei, 
cambia o costume do bar 

rompendo cos “ceniceros”, 
o fumar vaise acabar. 
 
Quixéramos nós saber 
quen é o máis grato no trato, 
de todos eses políticos 
que na tele escoitamos. 
 
E traen en San Valentín 
rosas, craveis, margaridas 
vinte euros por unidade; 
¡louvados sexan os floristas! 
 
E facenda cos seus roubos 
van e regalan armarios; 
veñen vestidos de negro, 
semellan moi solidarios. 
 
Tanta merda pola calle, 

tantos gatos pola rúa, 
moita xente que non cala, 
tanto cheira xa a “basura”. 
 
Os que rin de min 
por amigos non os teño, 
que sei moi ben o que pasado 
e por iso eu non os quero. 
 
Mais unha cousa lles direi: 
mal consello vos dá a “envidia”, 
que aínda sendo ignorantes, 
este listo vos fastidia. 
 
3º PREMIO: 
Adrián P. Hernando Queipo 
Alejandro Suárez Fdez-Miranda 
David Vázquez Garrote 

 

 
 
 
 
 
 
 
 
 
 
 
 
 
 
 
 
 
 

Imaxes dos grupos 
premiados: o máis 
orixinal e a mellor 

interpretación. 

MEMORIA  ANUAL  DO  IES  DE  FOZ 
CURSO  2005-2006 

 
 

ELEMENTOS  MATERIAIS 

Con respecto ós elementos materiais as actuacións principais foron as seguintes: 

�  Xestionouse coa Consellería de Educación e co Concello de Foz a posibilidade 

do peche lateral da pista polideportiva cuberta 

cara ó curso que vén, coa inclusión de 

vestiarios, servizos e bancadas. As obras 

comezaron no derradeiro trimestre do curso e 

continúan durante o verán.  

�  Converteuse a aula situada fronte á Secretaria nunha aula especial para realizar 

exposicións e para uso dos obradoiros do Proxecto Comenius. 

�  Xestionouse a posibilidade de obter da Consellería os medios didácticos para 

crear unha aula de idiomas. Ante a imposibilidade de acadalo, imos intentar 

conseguir unha aula informatizada para idiomas para o curso que vén. 

�  Habilitouse un espazo na parte traseira do edificio D (Hostalería) para ampliar o 

aparcadoiro. 

�  Xestionouse a dotación de equipamentos informáticos para o Ciclo Medio de 

Comercio. Estes equipamentos serán 

incorporados á Aula de Comercio.  

�  Iniciouse o cableado informático de todas 

as aulas do Instituto. 

�  Deuse a posibilidade aos alumnos de utilizar durante o recreo os ordenadores da 

aula de Informática do Edificio A, e deste xeito teren acceso gratuíto a internet. 

Para xestionar o bo uso desta actividade e o control da aula designouse un 

profesor de garda durante os recreos. 

�  Ampliouse o equipamento audiovisual coa compra dun DVD gravador, que se 

instalou na Aula de Audiovisuais do Edificio A. Adquiriuse unha televisión de 

plasma cos cartos do premio da Fundación Antón Fraguas para catalogar os 

muíños de Foz. Esta televisión foi utilizada na exposición de dito traballo 

realizada durante o mes de decembro no Museo do Pobo Galego, en Santiago de 

Compostela. 

�  Aumentou a utilización das instalacións da biblioteca, grazas a unha acción 

conxunta do profesorado, iniciada xa en cursos pasados, que permitiu que os 

alumnos fosen coñecendo 

as súas instalacións 

durante as horas de titoría, 

especialmente os do 1º 

Ciclo da ESO (os máis 

afastados fisicamente). 

Dada a configuración da 

Biblioteca, con dúas salas, e ante o feito do aumento da súa utilización, 

especialmente no recreo, o encargado da Biblioteca solicitou que para este curso 

fosen dous os profesores de garda que a atendan durante o recreo. Atendeuse 

esta petición, polo que este ano houbo dous profesores de garda nos recreos, un 

anotando os préstamos de libros, e outro controlando a sala de lectura. A nosa 

intención é continuar facéndoo o curso que vén e ampliar, na medida do 

posible, o horario de apertura da Biblioteca.  

�  Prorrogouse o convenio de colaboración co Concello de Foz, asinado en cursos 

pasados, para permitir a utilización das nosas instalacións a institucións e 

asociacións do concello para os fins que lles son propios (Clubs deportivos: 

pistas e ximnasios; Banda municipal: local de gravación...). Como 

contrapartida, o Concello contribúe ó mantemento de ditas instalacións e dos 

exteriores do Instituto (iluminación, xardinería...). 

�  Dentro das posibilidades do noso orzamento, procurouse renovar e ampliar o 

equipamento deportivo, as necesidades de 

material de distintos departamentos 

(laboratorios, talleres, ximnasios, cociña, 

lavandería...), os fondos da Biblioteca, 

especialmente aqueles dirixidos a alumnos 

do 1º Ciclo da ESO, que son os que máis 

escasean, e o material de aula (dicionarios, mapas...). Esta política deberá ser 

continuada durante o curso que vén.  

�  Renováronse especialmente as instalacións e o material dos laboratorios de 

física e de química, cunha importante partida orzamentaria. 

XESTIÓN 
 
Respecto da xestión, as principais actuacións foron as seguintes: 

�  Elaborouse un Proxecto Curricular de Centro, por un grupo de traballo 

constituído no Instituto. 

�  Velouse polo cumprimento do Proxecto Educativo do Centro. 

�  Realizouse un simulacro para avaliar o funcionamento do Plan de 

Autoprotección do Centro, co asesoramento do 

persoal de seguridade de Alcoa, empresa que 

colaborou con 3000 dólares para material de 

seguridade (alarmas, chaleques reflectantes…). A 

avaliación do simulacro foi positiva. Cara ao curso 

que vén está previsto realizar algún outro, pero 

neste caso sen avisar. 

�  Velouse polo cumprimento do Regulamento Interior do Centro, polo que se lle 

fixo chegar unha copia a tódolos xefes de departamento e titores e a tódolos 

delegados de curso para a súa máxima difusión e coñecemento. Dado que non 

houbo ningunha proposta en sentido contrario, este continuará en vigor para o 

curso que vén. Haberá que adaptalo á 

nova lexislación sobre instrución de 

expedientes disciplinarios. 

�  Impulsouse un Plan de Dinamización 

da biblioteca escolar, e completouse 

cun plan de animación á lectura. 

�  Impulsouse a participación no Proxecto Comenius, xunto con outros institutos 

europeos. Neste proxecto colabora profesorado de distintos departamentos 

(francés, inglés, galego, castelán, grego, historia, tecnoloxía, hostalería, física e 

química, debuxo...) nos distintos talleres e na xestión administrativa deste 

proxecto. Algúns deles viaxaron a Eslovaquia a finais de setembro, para 

coordinarse cos profesores dos outros países. Fomentouse a participación neste 

Proxecto especialmente entre os alumnos de 3º e 4º de ESO e 1º de Bacharelato. 

Dous profesores e dezaseis alumnos viaxaron a Brukhöbel (Alemaña) en marzo 

para participar na Semana Cultural Europea. 

�  No curso pasado conseguiuse ampliar a oferta educativa do centro, coa 

obtención do permiso para incluír Economía como optativa en 4º de ESO, e 

Portugués como Segunda Lingua Estranxeira optativa no Bacharelato. Dez 

alumnos de cuarto de ESO cursaron Economía, con total normalidade, acadando 

uns resultados positivos. A materia de Portugués no Bacharelato non se puido 

impartir por falta do número mínimo da alumnos para facer un grupo.  

�  Volveuse a facer a petición de poder ofertar o Bacharelato de Ciencias da 

Natureza e da Saúde en réxime de Adultos e o Ciclo Medio de Cociña, tamén en 

réxime de Adultos   

�  Defendéronse os proxectos de xestión do centro, con preferencia polas 

situacións negociadas fronte á estricta aplicación das normas, na procura dun 

consenso dentro da comunidade educativa. Froito disto é que a maioría dos 

acordos dos órganos colexiados deste centro foron tomados por unanimidade ou 

por maiorías moi amplas. Isto facilitou a 

posterior avaliación sosegada dos 

mesmos. 

�  Primaron os proxectos coordinados e as 

actuacións colectivas fronte ás iniciativas 

individuais no traballo docente. Froito 

disto son os agrupamentos específicos nos catro cursos da ESO, ou os 

desdobramentos para conversa oral na área de Inglés na ESO e no Bacharelato. 

Tamén houbo desdobramentos 

nas áreas de Educación Física, 

para actividades deportivas, 

Tecnoloxía, nos talleres, e Física e 

Química , nos laboratorios.  

�  Apoiouse a realización dos 

traballos previos, feitos por profesores e alumnos deste centro, á exposición do 

traballo de catalogación dos muíños de Foz no Museo do Pobo Galego durante o 

mes de decembro. Esta exposición continuou na Casa da Cultura do Concello de 

Foz durante o mes de xaneiro. 

�  Colaborouse co Departamento de Francés na organización das actividades do 

intercambio cos alumnos franceses. 

�  Creáronse taboleiros específicos, nas aulas e nos departamentos, para difundir os 

obxectivos, contidos e criterios de avaliación das programacións didácticas das 

distintas áreas, materias e módulos. Este é o mellor xeito de controlar o seu 

cumprimento e as medidas adoptadas no caso de disfuncións. 

�  Aplicouse, en coordinación coa orientadora do centro, o plan de acción titorial e 

o da orientación académica e profesional, prestando especial atención ós 

alumnos de 4º de ESO e 2º de Bacharelato, que puideron asistir a varias charlas 

nas que se lles explicaba os aspectos máis destacados. 

�  A petición do Departamento de Orientación, todos os órganos colexiados do 

centro aprobaron crear, a partir deste curso, Programas de Diversificación 

Curricular de dous anos, para 3º e 4º de ESO. Os departamentos de Lingua 

Galega, Xeografía e Historia, Inglés, Matemáticas, Física e Química e Bioloxía e 

Xeoloxía, comprometéronse a impartilos. A decisión de a que departamento se 

asignarán tomarase en setembro. Este ano botou a andar o PDC de 3º. A 

avaliación do seu funcionamento foi totalmente positiva. Decidiuse que este 

curso comece outro PDC. 

�  Realizouse un Plan de Mellora na ESO para intentar reducir o fracaso escolar 

nesta etapa educativa. 

�  Facilitouse a colaboración entre a Consellería de Educación e o Concello de Foz 

de cara á cesión das instalacións do centro á UNED a partir do curso que vén. 

ELEMENTOS  PERSOAIS 

Respecto dos elementos persoais as actuacións máis importantes foron as seguintes: 

�  Facilitouse a organización de cursiños e puxéronse, de acordo e en colaboración 

co CEFORE, tódolos medios e instalacións a disposición do profesorado para a 

súa formación permanente no propio centro (grupo de traballo para a 

elaboración do PDC, cursiños de iniciación á informática dos niveis II e III, 

grupos de traballo para o tratamento da voz, para montar unha rede 

informática...). 

�  Tentouse de potenciar a motivación da comunidade educativa, facilitándolles 

tódolos medios dos que dispomos, e a participación activa do alumnado nas 

conmemoracións e actividades 

complementarias e extraescolares, 

facendo que tivesen o menor custe 

posible para eles. 

�  Difundíronse amplamente as normas 

de convivencia para dese xeito poder 

esixir o seu cumprimento. Non só se entregaron a xefes de seminario, titores e 

delegados de curso, senón que estiveron expostas nos taboleiros de aula de cada 

grupo. 

�  Fomentouse a participación 

activa nos órganos 

colexiados, entregando 

información previa á 

discusión dos asuntos, 

creando comisións nas que 

estiveran representados 

tódolos sectores e 

tendencias...  

�  Tentouse de implicar ós pais 

nos proxectos educativos do centro, mantendo unha reunión con eles a 

principios de curso, fomentando o diálogo para resolver os problemas de 

convivencia, informando á APA dos principais proxectos de xestión do centro... 



��������	
���
�	���
�� ���������� 13�

�  Tentouse favorecer o hábito de lectura, valorándoa coma unha actividade 

pracenteira e enriquecedora, con fins de información, formación ou lecer. Neste 

senso, propiciouse o coñecemento da biblioteca e do sistema de préstamo de 

libros, realizáronse nelas exposicións de libros en conmemoración do 75 

aniversario da proclamación da IIª República, e trouxéronse escritores para falar 

da súa obra (Xavier Alcalá), especialmente a de aqueles que se inclúen como de 

lectura obrigatoria. 

�  Tentouse favorecer o uso das novas tecnoloxías, especialmente as informáticas, 

e de novas fontes de 

información, como 

internet, por parte 

de tódolos membros 

da comunidade 

educativa. Deste 

xeito, no Edificio A 

foise creando unha 

aula de Informática, 

de uso xeral, que funciona como unha 

cíberaula, especialmente durante os 

periodos de lecer. Nesta liña, 

propiciouse a realización de cursiños de 

iniciación á informática. 

�  Propiciouse a colaboración do 

profesorado na xestión do servizo do 

comedor escolar, eximindo dalgunhas 

gardas ós colaboradores, e 

de horas de clase ós 

profesores de hostalería 

que elaboran os menús e 

xestionan o funcionamento 

do servizo (fornecementos, 

contabilidade, compras...). 

CONTORNO 

 

Con respecto ó contorno, utilizáronse recursos paisaxísticos, medioambientais e do 

patrimonio histórico-artístico en moitas das actividades complementarias e 

extraescolares organizadas polos distintos departamentos didácticos, tales como: 

�  O proxecto de actuación da 9ª edición do programa de “Voz Natura”, que inclúe 

un plan de xestión do lixo, reciclaxe e posterior utilización no contorno escolar e 

no resto do Concello e o 

seguimento do funcionamento 

do invernadoiro e do bosque 

autócotono do IES de Foz. 

�  Participación no Reto-Alcoa, 

un programa de simulación da 

xestión dunha empresa. 

�  A Exposición de libros da 

Segunda República e da Guerra Civil na Sala de Lectura da Biblioteca, 

organizada polo departamento de Xeografía e Historia, durante o mes de abril, 

complementada cunha exposición de carteis da época no vestíbulo do Edificio 

A, visionado de documentais no Salón de Actos e a audición de elementos 

sonoros nos Discofórum do Edificio A.. 

�  As Xornadas Micolóxicas, con saídas a catalogar e recoller cogomelos ó Campo 

do Óso (14 de novembro) e á Fraga Vella (15 de novembro), coa posterior 

exposición na entrada do instituto e degustación a cargo dos alumnos de 

Hostalería (17 de novembro). Esta actividade foi completada cunha charla-

coloquio (16 de novembro) a cargo de Jesús Blanco, presidente da Asociación 

Micolóxica “Os Bolouros”. 

�  A Semana gastronómica da caza organizada polo departamento de Hostalería no 

mes de xaneiro. 

�  A Operación Entroido, elaboración e posterior degustación de doces típicos, 

organizada polo departamento de Hostalería, o martes, 21 de febreiro. 

�  A Festa de Entroido o 24 de febreiro con concurso de disfraces, recital de coplas 

e actuacións de grupos musicais e de baile formados por alumnos do instituto. 

�  A actuación do Coro do Instituto na Catedral de San Martiño o 23 de marzo. 

�  A exposición O mar de Foz, organizada polo Equipo de Normalización 

Lingüística, durante o mes de maio na entrada do Edificio B. 

�   A Xornada de Exaltación dos Xogos populares tradicionais realizada na praia de 

Peizás o 16 de maio para alumnos do 1º Ciclo da ESO. 

 
VISITAS  AO  EXTERIOR 

 

Tamén se visitaron empresas e institucións representativas do contorno e asistiuse a 

algún dos eventos culturais, tales como: 

·  Do venres 23 de setembro ao domingo 2 de outubro: Intercambio co Lycèe Sud des 

Landes de Saint Vincent de Tyrosse. Vinte alumnos e dúas profesoras, Aymèe 

Guyot e Clara Ruíz, viaxaron a esta localidade do sur de Francia e foron acollidos en 

devolución da visita previa feita polos alumnos franceses no mes de abril. 

·  Do xoves 3 ao venres 4 de novembro: Viaxe a Madrid para visitar o programa de 

televisión “Música 1”, o Teatro Real, o IMAX , a representación do musical 

“Cabaret”, o Museo Thyssen, o Museo Cosmo-Caixa e o Parque temático Warner. 

Foron alumnos de Música de BAC e ESO, acompañados polos profesores Ángeles 

Ríos, Clara Ruiz e Jesús Díaz.  

·  Martes, 29 de novembro: Visita ao Museo do Pobo Galego para asistir á 

inauguración da exposición do traballo de catalogación dos muíños de Foz. 

·  Mércores 18 de xaneiro: Visita a Santiago de Compostela para asistir no Auditorio 

de Galicia ao concerto da Real Filharmonía de Galicia, que interpretará un concerto 

de Mozart. Esta actividade foi organizada polo departamento de música para 

alumnos de Bacharelato. 

·  Mércores, 11 de xaneiro: Visita ao Parque eólico de Sotavento en Xermade e á 

Central Térmica de As Pontes, organizada por varios departamentos para os 

alumnos do Bacharelato de Ciencias. 

·  Do xoves 9 ao domingo 12 de febreiro: Excursión a Estación de inverno de San 

Isidro, organizada pola APA. 

·  Xoves, 16 de febreiro: Visita á Exposición Porta Miñá, murallas e Termas de Lugo, 

para os alumnos do Proxecto Comenius. 

·  Do luns 6 ao venres 10 de marzo: Viaxe a Alimentaria 2006 en Barcelona, con 

visitas a Bodegas Lan na Rioxa, Granxa Collverd (cría de parrulos) en Figueres, 

Cavas Codorniu e Bodegas Masía Bach de Barcelona, para alumnos de Hostalería. 

·  Martes, 7 de marzo: Visita á fábrica de Alcoa en San Cibrao, organizada polo 

departamento de tecnoloxía para alumnos de 4º de ESO. 

·  Mércores, 8 de marzo: Teatro en francés, en Lugo, organizado polo departamento de 

Francés para alumnos de ESO e 1º de Bacharelato. 

·  Venres, 10 de marzo: Charla sobre a Universidade de Santiago no Salón de Actos, 

para alumnos de 1º de BAC e 4º de ESO, organizada polo departamento de 

Orientación. 

·  Do sábado 11 ao sábado 18 de marzo: Participación na Semana Cultural Europea en 

Brukhöbel (Alemaña), dentro do Proxecto Comenius. Foron 16 alumnos, 

acompañados dos profesores Begoña Suárez e Uxío Cerecedo. 

·  Do luns 13 ao venres 17 de 

marzo: Viaxe a Roma, 

organizada polos 

departamentos de Latín e 

Grego. Dez alumnos viaxaron 

acompañados polos profesores 

Fernando Monterroso e Jesús 

A. García Cortázar. 

·  Martes, 14 de marzo: Participación nas VIII xornadas comarcais sobre estrutura e 

acceso ao Sistema universitario de Galicia, no Auditorio Municipal de Ribadeo. 

Asistiron alumnos de 2º de Bacharelato e de 2º de Ciclos Superiores. 

·  Mércores, 15 de marzo: Visita ao MUJA en Colunga e ao Mº do Cepesma en Luarca 

(Asturies), para alumnos de 3º de ESO, organizada polo departamento de Bioloxía e 

Xeoloxía. 

·  Martes, 9 de maio: Visita á exposición dos grupos Comenius en Viveiro, para 

alumnos de 3º de ESO. 

·  Venres, 12 de maio: Participación no Correlingua, en Mondoñedo. Foron os 

alumnos de 3º e 4º 

de ESO. 

·  Martes, 16 de 

maio: Operación 

pastel, en 

colaboración entre 

o departamento de 

Hostalería e o de 

Actividades 

extraescolares. Os 

alumnos de Hostalería colaboran cos de 4º de ESO para financiar a Excursión Fin de 

Curso. 

·  Do venres, 16 ao domingo 18 de xuño: Excursión a Augasmestas, con visita ás 

Médulas, á Devesa da Rogueira (Courel) e aos Canóns do Sil, para alumnos de 2º e 

3º de ESO, organizada polos departamentos de Xeografía e Historia e Bioloxía e 

Xeoloxía. 

·  Excursión Fin de Curso en Lloret de Mar do 23 de xuño ao 1 de xullo, para alumnos 

de 1º de Bacharelato, 4º de ESO e PGS, incluíndo visitas a Zaragoza o día 24, a 

Barcelona o día 28, visitando a Sagrada Familia, o Parque Güell, o Estadi Olimpic 

de Montjuich, a Catedral, o Bairro Gotic, as Ramblas..., á Port Aventure en Salou, o 

día 26, ás Ruínas gregas e romanas de Ampuries o día 27, e ó parque acuático de 

Lloret o día 30. Foron 30 alumnos, acompañados dos profesores Clara Ruíz e Rafael 

Antón Borrás. 

CONFERENCIAS,  CHARLAS,  COLOQUIOS  E  DEBATES 
 
Asemade, celebráronse numerosas conferencias, charlas, coloquios e debates, con 

escritores ou especialistas en diversas materias, tales como: 

·  Mércores, 26 de outubro: Charla no Salón de Actos sobre anorexia e bulimia para 

pais e nais, organizada polo departamento de Orientación. 

·  Xoves, 27 de outubro: Charla sobre lesións medulares e o correcto uso da mochila 

para alumnos de 1º de ESO.  

·  Durante todo o mes de novembro: Sesións de prevención de drogodependenzas, con 

talleres de bebidas saúdables, para todos os alumnos de ESO. 

·  Mércores, 22 de decembro: Cinefórum, coa proxección de Mediterráno, para 

alumnos de ESO, organizado por Enrique Marcote e Suso Cortázar 

·  Martes, 10 de xaneiro: Contacontos inglés-galego, organizado polo departamento de 

Inglés. 

·  Luns, 23 de xaneiro: Charla no Salón de Actos “Coñéceos antes de xulgalos” para 

alumnos de ESO, organizada 

polo departamento de 

Orientación en colaboración co 

Concello de Foz. 

·  Martes, 24 de xaneiro: Charla no 

Salón de Actos sobre enerxías 

alternativas a cargo dun técnico 

do Instituto Galego de Consumo 

para alumnos de 3º de ESO. 

·  Luns, 6 de febreiro: Charla de Xabier Alcalá sobre a súa obra, na Aula de 

Audiovisuais do Edificio A para alumnos de 2º de BAC, organizada polo 

departamento de Lingua Galega. 

·  Martes, 14 de febreiro: Charla-cata de café, organizada polo departamento de 

Hostalería para os alumnos dos seus ciclos. 

·  Xoves, 23 de febreiro: Cinefórum, coa proxección de A lingua das bolboretas, para 

alumnos de BAC, organizado por Enrique Marcote e Suso Cortázar 

·  Venres, 24 de febreiro: Festa de Entroido, con partidos de fútbol sala e baloncesto e 

concurso de disfraces e coplas. 

·  Do luns 20 ao venres 24 de marzo: Xornadas de conmemoración da II República e 

da Guerra Civil, organizadas polo departamento de Xeografía e Historia. 

·  Xoves, 30 de marzo: Charlas sobre clases sen fume, para alumnos de 1º de ESO, 

organizadas polo departamento de Orientación. 

·  Venres, 7 de abril: Cinefórum pola memoria histórica, coa 

proxección de Tierra y Libertad, para alumnos de BAC, 

organizado por Enrique Marcote e Suso Cortázar 

·  Luns, 24 de abril: Charla “Pódeche pasar a ti”, no Salón de 

Actos, organizada pola Dirección Xeral de Tráfico e o 

Hospital Juan Canalejo, sobre accidentes medulares, para 

alumnos de 1º, 2º e 3º de ESO. 

·  Do martes 25 ao venres 28 de abril: Charlas de educación sexual, para alumnos de 

3º de ESO, organizadas polo departamento de Orientación. 

·  Xoves, 27 de abril: Charla de coctelería, para alumnos de Hostalería. 

·  Mércores, 3 de maio: Charla-cata sobre o cava, organizada polo departamento de 

Hostalería para os alumnos dos seus ciclos. 

·  Xoves, 4 de maio: Charla-presentación sobre a Rede de Paradores de Turismo, no 

Salón de Actos, organizada polo departamento de Hostalería para os alumnos dos 

seus ciclos. 

·  Mércores, 14 de xuño: Charla-cata sobre os aceites da DO Baena, na Aula 

Comedor-menú, organizada polo departamento de Hostalería para os alumnos dos 

seus ciclos. 

·  Xoves, 22 de xuño: Cinefórum, coa proxección de Los chicos del coro, para 

alumnos de ESO, organizado por Enrique Marcote e Suso Cortázar 

DE  ACAMPADA  EN  
AUGASMESTAS 

PROXECTO  COMENIUS 
 
 
1.- DESCRICIÓN DO PROXECTO 

Limes é o nome dun acordo de colaboración entre varios centros da Unión Europea 

entre os que se atopan: 

·  Instituto Magistrale Statale “G. Renier” – BELLUNO (Italia) 

·  Georg Christoph Lichtenberg Oberstufengymnasium – BRUCHKÖBEL 

(Alemaña) 

·  Collège et Lycée Saint-Joseph – SARLAT (Francia) 

·  Bishop Burton College – BEVERLY (Reino Unido) 

·  Gymnasium P. Horova – MICHALOVCE  (Eslovaquia) 

·  Eniaio Lykeio Anavyssou – ANAVYSSOS (Grecia) 

·  IES de FOZ 

2.- OBXECTIVOS 

·  Dar ós nosos 

alumnos un baño 

de linguas xa que 

terán que falar 

durante a semana 

europea nunha 

lingua distinta á 

súa. 

·  Xuntar alumnos de nacionalidades estranxeiras e facerlles sentir os seus 

puntos en común e as súas diferencias. 

·  Darlles a oportunidade dunha curta estadía nunha familia estranxeira de 

acollida e crear así en cada cidade focos europeos. 

·  Poñer en contacto distintas culturas europeas desenvolvendo o respecto polo 

estranxeiro e colaborar na unidade cultural europea coa convicción de que aí 

reside a principal base da unidade política. 

·  Introducir unha dimensión internacional permanente na programación do 

centro de ensino secundario. 

·  Ampliar a Europa dos 12 a outros países especificamente á Europa do Leste. 

Os 16 alumnos que viaxaron a 
Bruchköbel. 

3.- DESENVOLVEMENTO 

Cada ano un centro será o encargado de organizar unha “semana europea” na que 

alumnos e profesores de cada país traballarán en obradoiros sobre distintos temas co fin 

de coñecerse mellor. 

Os alumnos escollerán un grupo de traballo no que permanecerán durante o período de 

desenvolvemento das actividades. A elección dese grupo de traballo farase segundo o 

seu interese polos distintos temas. Este ano o encontro tivo lugar en Bruchköbel 

(Alemaña) durante o mes de marzo. 

4.- OBRADOIROS 

·  A finalidade de cada taller é chegar á realización dun traballo concreto co 

obxectivo de elaborar un documento común. 

·  Os talleres deberán estar relacionados co Proxecto Europeo. 

·  Os talleres serán dirixidos polos profesores do centro receptor que poderán 

ser axudados por outros membros da comunidade educativa ou polos 

profesores acompañantes das delegacións estranxeiras. 

5.- IDADE DOS ALUMNOS IMPLICADOS: 

Entre 16-18 anos. 

6.- NÚMERO DE ALUMNOS 

15 por cada país. 

7.- SELECCIÓN DE ALUMNOS 

A selección de alumnos non se fará en 

ningún caso polo seu coñecemento das 

linguas estranxeiras. 

8.- TALLERES PROPOSTOS 

o Natureza morta 

o A química na cociña internacional 

o Máis alá das fronteiras 

o Limes: unha antiga fronteira 

o Panem et circenses 

o Teatro de improvisacións 

o As matemáticas e a experiencia 

o A rúa Müncher Strabe en Francfort 

o Cancións de amor a ambos lados do Limes 

TALLERES  COMENIUS 
VIAXE  A  LUGO  E  VILADONGA 

�
O feito de que desde Alemaña os nosos 

compañeiros do proxecto Comenius, e 

anfitrións da Semana Europea 2006, nos 

propuxeran varios obradoiros 

relacionados co pasado romano de 

Europa deunos a escusa perfecta para 

dedicar un día a pasear pola cidade de 

Lugo e coñecer mellor os numerosos 

restos que alí se conservan dos nosos 

antepasados romanos. 

Comezamos a visita pola Casa dos 

Mosaicos, un pequeno museo 

inaugurado recentemente no lugar onde 

se atopan os restos dunha antiga domus 

romana, probablemente a de maior 

tamaño que existiu na cidade de Lucus 

Augusti, e na que viviu o gobernador da 

urbe. Realmente é moi interesante ver 

unha casa romana in situ: a distribución 

das distintas estancias, o sistema de 

calefacción, os mosaicos que cubren o 

chan, os obxectos que forman a pequena 

exposición, permítennos facernos unha 

idea máis clara do que puido ser a casa 

nos momentos do seu maior apoxeo, hai 

probablemente máis de 1800 anos. 

Despois dunha pequena visita ao Museo 

Provincial, no que puidemos ver máis 

restos romanos, demos un paseo polo 

adarve da Muralla, sen dúbida un dos 

monumentos galegos máis importantes 

e máis coñecidos fóra das nosas 

fronteiras. Cun perímetro de máis de 

2km e dez portas, a Muralla de Lugo foi 

declarada pola UNESCO Patrimonio da 

Humanidade no ano 2000, por ser un 

dos exemplos das antigas fortificacións 

romanas mellor conservados do mundo.  

Antes de facer a pausa de rigor para 

xantar e repoñer forzas, dirixímonos ás 

Termas, un dos poucos conxuntos 

termais romanos que se conservan en 

España. As dúas estancias que se poden 

visitar están  localizadas dentro das 



24 ���������� ��������	
���
�	���
��

instalacións do Hotel Balneario, que 

aínda hoxe en día fai uso das augas 

medicinais que brotan alí, á beira do 

Miño. Unha das estancias, a maior, 

pénsase que era utilizada como 

vestiario, debido á existencia dunhas 

pequenas fornelas con arcos de medio 

punto nas paredes. A outra, o frigidario, 

empregábase para os baños fríos, e 

posteriormente foi convertida en capela 

cristiá. Descubríronse tamén a piscina e 

a palestra, pero os traballos de 

excavacións non remataron, así que 

esperamos coñecelas noutra visita a 

Lugo. 

Despois de xantar collemos o autobús e 

dirixímonos de volta a Foz, facendo 

unha parada polo camiño para visitar o 

Castro de Viladonga, un dos maiores e 

mellor conservados da nosa provincia. 

Aínda que a súa orixe se remonta ao 

século I a.C., o seu momento de apoxeo 

está datado en torno aos séculos II-V 

d.C., e é un verdadeiro modelo de castro 

característico do Noroeste de España, 

con varias murallas e foxos, que 

albergan dous antecastros e unha ampla 

acrópolis, onde se atopan numerosas 

construcións descubertas ata agora: 

vivendas, almacéns, edificios comunais, 

etc. Tamén se observan os distintos 

“barrios” que formaban o castro e as 

dúas rúas principais en torno ás que se 

artellaba este. No museo pódense ver 

moitas das pezas que van aparecendo 

nas excavacións, e que nos axudan a 

comprender un pouco mellor como 

vivían os nosos antepasados.  

Sen dúbida aquela visita que o Equipo 

Comenius deste intituto fixo a Lugo e 

Viladonga serviu para poder ter unha 

idea mellor da importancia do 

patrimonio romano da nosa provincia, e 

así poder compartila cos compañeiros 

Comenius dos outros países nos 

obradoiros adicados ao pasado romano 

de Europa. 

 
Raquel 
Barreira

TALLERES  COMENIUS 
Natureza  morta 

 
 

O TRABALLO  PREVIO 

O taller do programa COMENIUS 

titulado “Natureza Morta” tiña como 

obxectivo dar a coñecer obxectos 

típicos do noso pobo. Escollemos 

definitivamente a zoca e o traxe 

tradicional galego. 

As compoñentes do taller axiña nos 

puxemos a traballar: Cristina Sánchez e 

Carla Suárez xunto coa nosa profesora 

Conchi Roca. 

Establecemos un reparto das tarefas e 

un horario de reunións, que 

maioritariamente foron nalgúns recreos. 

Buscamos información en moitos libros 

que nos facilitaron algúns profesores do 

Instituto e tamén nos servimos de 

Internet para buscar algunhas imaxes. 

Logo de seleccionar e sintetizar a 

información, dispuxémonos a debuxar e 

pintar os traxes tradicionais galegos 

incluíndo unha explicación sobre cada 

unha das súas partes. Para iso, tomamos 

como referencia dous debuxos de 

Castelao duns bailaríns galegos. 

Despois Conchi desprazouse ata 

Mondoñedo onde tivo unha entrevista 

cun zoqueiro ao que lle sacou fotos que 

nos serviron para elaborar o seguinte 

traballo: fixemos un mural no que 

espuxemos as distintas fases da 

elaboración das zocas cunha explicación 

a pé de foto e ademais preparamos un 

dossier no que detalladamente se 

explicaba a súa elaboración. 

A medida que iamos facendo todo isto, 

tivemos que traducilo ao inglés e ao 

francés; como que nos levou ata o día 

antes de marchar para Alemaña. 

 

 O TRABALLO  EN  ALEMAÑA 

Estando xa en Alemaña, o primeiro día 

no que estivemos no instituto tivemos 

unha reunión de tódolos participantes e 

logo almorzamos cada un cos seus 

respectivos compañeiros do taller. De 

seguido, fomos para as aulas e 

empezamos a expoñer os nosos 

traballos. Nós quedamos case de últimas 

porque nos levou bastante tempo 

compoñer os traballos. Quedamos un 

tanto abraiadas ao ver o pouco que 

traballaran os outros países.  

Despois de expoñer, déronnos papel, 

goma e distintos tipos de lapis e … a 

debuxar! No centro da aula había unha 

mesa, e nela os diferentes obxectos que 

trouxera cada país: zocas, baguette, 

teteira, spaguettes, etc. (Como podedes 

observar os nosos compañeiros de 

traballo non foron moi orixinais na 

elección dos seus obxectos típicos). 

Tivemos que debuxalos en diferentes 

perspectivas, cores, etc. Foi unha 

experiencia inolvidable xa que nunca 

debuxaramos daquela maneira, polo que 

foi un motivo de moito riso para nós e 

os nosos compañeiros españois. 

Tódolos días tiñamos que debuxar 

cousas máis difíciles ata o día final que 

foi a festa de despedida na que 

espuxemos o resultado final das nosas 

“obras de arte”. 

Non estivemos tódalas mañás no 

instituto senón que tamén realizamos 

excursións conxuntas con outros 

talleres, como por exemplo a Frankfurt. 

Foi unha experiencia moi divertida, 

entretida e difícil de olvidar. Estamos 

desexando recibir aos nosos 

compañeiros en Foz. 

Cristina Sánchez 
Carla Suárez 

TALLERES  COMENIUS 
A  química  na  cociña  internacional 

 
O  TRABALLO  PREVIO 

No noso taller tratábase de 

estudar as reaccións químicas nos 

produtos da cociña cotiá, e a evolución 

dos diferentes pratos 

típicos da zona. 

     En Foz, 

traballamos no taller 

de química con Mar a 

parte teórica, e con 

Darío a parte práctica. 

    Investigamos coas bases e os ácidos, 

os cales mesturabamos cun líquido (que 

obtiñamos da col lombarda tras cocela) 

e se era ácido poñíase dunha cor e se era 

base doutra (rosa ou verde) 

  Na parte da cociña, 

traballamos con Ánxeles 

e Ana, que nos levaron 

ata a cociña do I.E.S., e 

alí vimos a evolución dun 

prato típico galego, o 

lacón con grelos, o cal 

fixemos de forma tradicional e dunha 

forma máis contemporánea 

presentándoo nun vaso.  

   Todo isto o gravamos e levámolo 

anotado a Alemaña, e alí expuxémolo 

sendo o noso un dos mellores traballos, 

todo hai que dicilo. 

O  TRABALLO  EN  ALEMAÑA     

En Alemaña, chegamos e expuxemos 

todo o que fixeramos os diferentes 

países, comentamos as ideas cos 

profesores e relacionámonos con  

alumnos doutros países. 

 Alí só traballamos dous días no 

laboratorio, no que intentamos facer 

coca-cola, e observar como un osiño de 

goma se podía converter nun fogo de 

artificio. 

Na parte da cociña, elaboramos 

diferentes pratos 

alemáns, como un pan 

especial que tiña 

unhas sementes por 

dentro, e tamén 

tivemos que facer un 

día a nosa comida, cun 

aceite de oliva que tiña un sabor un 

pouco peculiar. 

  Pero sen dúbida a mellor experiencia, 

foi a de coñecer a xente de tódolos 

países. 

Francisco Rivas 

Victoria Varela

TALLERES  COMENIUS 
Máis alá das fronteiras 

 
O  TRABALLO  PREVIO 

O primeiro dicir que é a segunda vez 

que participamos no Proxecto do 

Comenius e ademais coa sorte de que o 

taller se semellaba moito ao do ano 

anterior. Ademais despois do noso bo 

traballo en Italia (Belluno) deixáronnos 

de novo participar no mesmo taller a 

Javier Barreira García  e a min (Enrique 

Díaz Reimunde), ademais de facelo coa 

dirección de Rafael Antón como tamén 

fixemos na primeira viaxe. 

  Dito taller ten que ver coa emigración 

de España, centrándonos máis na nosa 

comunidade e facendo o máis próximo 

posible o traballo. Para elaboralo, o que 

fixemos foi recompilar datos da 

emigración que houbo de Galicia a 

Europa, en concreto a Alemaña e 

ademais buscamos casos nas nosas 

propias familias. Todo este traballo que 

fixemos en Foz antes de irnos a 

Bruchköbel (Alemaña) fixémolo 

conxuntamente con outro que tamén 

trataba o tema da emigración; así 

puidemos axudarnos conxuntamente 

para facer traballo máis sinxelo. 

 

  O  TRABALLO  EN  ALEMAÑA 

  Xa unha vez en Bruchköbel o traballo 

era moi sinxelo xa que só tiñamos que 

expoñer nun día o que fixemos 

anteriormente no instituto, iso si, parece 

que para os representante ingleses debía 

ser moi complicado xa que non 

presentaron ningún informe e como 

dixeron eles “Non hai emigración de 

Inglaterra a Alemaña”, para que despois 

digan que nós somos vagos e que nos 

vai a festa... 

  Ademais de ter que expoñer o que 

traballamos en Foz tivemos que facer 

unha entrevista a unha señora española 

que emigrou a Alemaña porque casou 

cun alemán. Foi divertido falar con 

alguén que era de España, en concreto 

era de Canarias pero non me acordo do 

nome da muller. Puidemos escoitar 

canto lle custou aprender o idioma que 

resulta moi complicado, xa non só 

escribilo senón a pronunciación. Unha 

vez feita a entrevista dedicámonos a 

traducila, o primeiro que nos pasou foi 

que unha vez que xa tiñamos feito todo 

o traballo borrouse do ordenador porque 

os profesores do noso taller, unha delas 

chamábase Petra e falaba algo de 

español, non nos avisaron de que o 

ordenador perdía todo o que gardabas 

nel unha vez o reiniciabas, espero que 

fora un olvido pola súa parte e non o 

fixeran a mala idea. O caso é que ao día 

seguinte cando volvemos ao mesmo 

ordenador estaba todo borrado, así que 

volta a empezar. Primeiro tivemos que 

traducilo a inglés, pero debido ás 

dificultades que temos nese idioma 

tanto Javi coma min, o noso é o chino 

mandarín, precisamos da axuda de 

Begoña, a profesora que xunto a Uxío 

nos acompañaron na viaxe.  

  Unha vez fixemos a tradución, máis 

ben fíxoa Begoña, entón comezamos a 

redactala en español mentres que Petra 

nos facía o favor de traducila tamén ao 

alemán. Pero unha vez rematamos a 

redacción da entrevista en español, 

Petra, que levaba pouco tempo 

estudando español, desde logo menos ca 

min que levo toda a vida, fixo unhas 

correccións, nalgunhas había que darlle 

a razón porque faltaba algún til (normal, 

que era Javi o que escribía) pero a que 

máis graza nos fixo foi cando nos 

corrixiu unha frase na que se dicía 

“gracias a ello puede conocer muchas 

culturas distintas”, ben, pois Petra 

preguntoume a min que queriamos dicir 

co de “puede conocer” entón eu 

díxenlle “que tiene la posibilidad de 

conocer”. Petra ao escoitarme díxome 

“Pues pon tiene la posibilidad de 

conocer”; entón eu, insistente, Javi xa 

perdera os nervios outras veces con ela, 

díxenlle: “es que tiene la posibilidad es 

lo mismo que poder” e foi cando Petra 

dixo a seguinte frase “mmmmmmm... 

Poder no me gusta!” e como a Petra 

non lle gustaba pois houbo  que poñer 

“tiene la posibilidad de”. Javi rifoume 

por ceder pero é que hai que ter un 

respecto aos nosos maiores. 

  Xa unha vez feitas as 

traducións tivemos que 

preparar nunhas 

cartulinas grandes a 

exposición desa 

entrevista en varios 

idiomas, para iso 

contamos coa axuda de 

Cristina Sánchez, que se 

agradece xa que á hora 

de debuxar aínda que só 

fose unha bandeira 

somos máis torpes. Foi 

cando se produciu unha 

semidiscusión entre Javi 

e Cris pola forma de 

colocación das follas na 

cartulina, o gracioso foi 

que un Ruso, de dous 

metros, empezouse a rir 

ao velos e iso que 

entender non 

entendía nada. 

  Xa unha vez 

feito todo o traballo 

púxose nun corcho na 

sala na que tivo lugar a 

festa de despedida onde 

todos os talleres 

expuxeron o traballo 

que fixeron ao longo da 

semana. Aos do noso 

taller obsequiáronnos 

cunha revista na que 

figuraban todas as 

entrevistas que fixemos 

os representantes de 

todos os países 

do taller. Eu 

tiven a mala 

sorte de esquecer a miña 

nesa mesma sala, pero 

por sorte Javi tivo 

mellor memoria ca min 

e creo que si que a ten, 

ti saberás. 

 
Enrique Díaz

TALLERES  COMENIUS 
Limes: Unha antiga fronteira 

Eran as 8:00 da mañá do día 11 de 

Marzo cando un autobús saíu do 

Concello de Foz con 16 alumnos e 2 

profesores do IES con destino ao 

aeroporto de Santiago. Despois de 

moito traballo aquí e de buscar moita 

información conseguimos facer uns bos 

traballos. Ás 12.50 embarcamos no 

avión con destino a Francfurt. Despois 

duna longa viaxe de dúas horas e vinte 

minutos xa estabamos en Alemaña. Un 

autobús rosa moi vistoso veu a 

recollernos para levarnos ao aeroporto 

de Francfurt Main e alí recoller aos 

simpáticos ingleses. ás 22.00 máis ou 

menos chegamos a 

Bruchköbel. As familias viñeron a 

recollernos ao colexio HBS para 

levarnos ás nosas respectivas casas e 

cear e descansar. 

O Domingo pasamos o día coas 

familias. Despois da longa viaxe do día 

anterior o simpático can da familia 

Sauer veu espertarme ás 8.00 da mañá 

para ir  disfrutar dun agradable almorzo 

alemán coa familia. Este  compoñíase 

de salchichas, pasteis, toda clase de 

pan... 

Este día cada alumno foi coa súa familia  

visitar o pobo. Ás 19.00 todos os 

alumnos dos distintos países 

reunímonos en Rosdorf onde se 

celebrou a xornada de apertura do 

programa da semana europea e cada 

país tivo que preparar un buffet 

tradicional e por supoto o que máis 

gustou foi o galego. 

O Luns ás 8.00 todos os alumnos 

reunímonos cos profesores dos distintos 

talleres  e cos compañeiros dos distintos 

países no colexio. Alí ofrecéronnos un 

gran almorzo típico alemán. 

Máis tarde reunímonos por talleres e 

presentámonos un a un. 

O meu taller trataba 

de historia e das 

antigas fronteiras 

alemanas. 

Ás 12.00 tomamos 

uns bocadillos e dirixímonos a Saalburg 

para facer unha visita a un antigo 

castelo. Todo estaba cheo de neve e 

como non,  organizamos unha pequena 

guerra de bolas de neve cos nosos 

profesores Uxío e Begoña. 

Ás 17.00 regresamos ás nosas casas 

onde xa case estaba preparada a cea. O 

Martes non foi un día moi estresante. Ás 

8.00 reunímonos no colexio e alí 

estivemos o resto do día ata as 16.00. 

Pola noite tivemos unha pequena festa  

ata a media noite nun bar chamado 

Down Under. 

O Mércores ás 8.00 xa estabamos de 

camiño a Francfurt para facer unha serie 

de visitas: a casa de Goethe, Städel 

(museo de Bellas Artes), Bundesbank e 

o museo do diñeiro e o aeroporto. 

Ás 13.00 fomos  comer a un restaurante 

de Sachsenhausen. 

Pola tarde tivemos tempo libre e 

pdemos ir a comprar, claro que como 

nos sobrou moito tempo algúns 

tomamos a decisión de ir a un bar a 

probar os ricos coctails que preparaban 

alí 

Ás 19.00 fomos  ver unha obra de teatro 

en inglés e... puidemos botar unha 

cabezadiña. 

O Xoves estivemos todo o día no 

colexio. Tivemos que facer o gran 

esforzo de expoñer os nosos traballos en 

inglés pero conseguímolo e 

entendéronnos.               

O Venres era o derradeiro día  polo que 

ás 19.00 tivemos unha velada de 

despedida para dicir adeus  aos 

nosos compañeiros e profesores. 

A velada alongouse ata as 2.00 da mañá 

e os españois eramos os que máis cedo 

nos marchabamos ao día seguinte, ás 

6:00 da mañá. Así que máis dun quedou 

durmido e entre eles eu. 

Foi unha despedida chea de apertas e 

algunha lágrima que outra. Ás 12.00 do 

sábado, día 18  xa estabamos 

de novo en Santiago. 

Foi unha experiencia que nunca 

poderemos esquecer. 

Laura Pinín Fernández 

TALLERES  COMENIUS 
Panem et circenses 

 

O  TRABALLO PREVIO 

O taller do Limes titulado “Panem et 

circenses” inspírase nos elementos 

esenciais que mantiñan tranquilo o pobo 

romano, tal como deixou escrito 

Juvenal. Por un lado, o pan era 

absolutamente necesario para o pobo, 

pero todo o mundo se entusiasmaba cos 

xogos na arena. Trataríase, pois, de 

descubrir a versión moderna de “panem 

et circenses”, co obxectivo de poñer en 

práctica xogos típicos dos diferentes 

países e comprender o significado dos 

mesmos en cada país de orixe, así como 

preparar e cociñar receitas romanas. 

O traballo preparatorio para este taller 

consistiu en investigar sobre a xénese e 

regulamento dun xogo típico para logo 

presentalo ante os demais países e 

poñelo en práctica, aportando para este 

fin todo o material necesario. 

O punto de partida consistiu na escolla 

dun xogo típico que nos representase e 

finalmente optamos polos birlos ó 

canteiro. A investigación sobre esta 

modalidade de birlos atopou en internet 

unha fonte de documentación moi útil, 

tanto textual coma gráfica, aínda que 

como referente principal tomamos o 

volume Xogos populares en Galicia, 

publicado pola Xunta de Galicia. 

Ademais, contamos con informacións 

testemuñais moi útiles para ir dándolle 

forma ó traballo. 

Unha vez seleccionada e sintetizada a 

información, elaboramos a primeira 

parte do traballo, que consistiu na 

redacción dunha breve historia do xogo 

e do seu regulamento, así coma un 

gráfico sobre o terreo de xogo. Ó 

mesmo tempo, buscamos fotografías 

relacionadas con esta modalidade de 

birlos, tanto antigas coma actuais, e 

preferentemente da nosa zona, tanto 

para a presentación como para elaborar 

o cartel que se incluirá dentro dos 

produtos finais deste taller. 

Por outra banda, fixemos as 

xestións necesarias para conseguir un 

xogo de birlos completo para levar a 

Alemaña na Semana Europea. 

Presentamos unha solicitude no IES 

Monte Castelo de Burela que foi 

aceptada de bo grado. Os profesores 

alemáns encargados deste taller 

comunicáronnos que non habería 

problema para reproducir as condicións 

do terreo de xogo que lles fixemos 

chegar por correo electrónico. 

A segunda parte do traballo consistiu na 

tradución ó inglés e ó francés dos 

textos. 

O terceiro paso consistiu na posta en 

práctica do xogo ó aire libre por parte 

de alumnos do taller e doutros alumnos 

e profesores que participan no Proxecto 

Comenius. O Concello de Foz cedeunos 

as instalacións do campo de fútbol 

municipal e alí realizáronse fotografías 

e unha gravación en vídeo da 

actividade. 

Por último, nas últimas reunións do 

taller antes de viaxar a Alemaña, os 

alumnos que participan na Semana 

Europea fixeron ensaios da presentación 

do xogo en inglés. 

Montserrat García 

 

O  TRABALLO  EN  ALEMAÑA 

O noso taller “Panem et circenses” 

consistía en traballar a fondo un xogo 

típico da zona e, unha vez en Alemaña, 

poñelos en común e xogar a eles. 

O que fixemos alí detalladamente foi: 

Luns  

Mañá.- Presentámonos entre nós 

(compoñentes do taller) e fixemos uns 

xogos para perder a vergonza. Entre 

eles, por exemplo, facer figuras 

humanas. Recordo que fixemos a 

estatua da liberdade. Rematamos a 

mañá pintando nunhas camisetas o noso 

nome e decorándoas como quixeramos. 

Tarde.- Pola tarde realizamos unha 

excursión todos os participantes do 

proxecto xuntos. 

Martes 

Mañá.- Puxemos os xogos en común, 

explicamos as súas regras e dixemos 

como era o terreo de xogo. Démonos 

conta de que os españois somos moi 

traballadores, dato do que xa iamos 

advertidos. 

As titoras do taller pretendían comezar 

xogando ós birlos ó canteiro (viuse que 

lles chamou a atención), pero pretendían 

facelo sobre unha pista de cemento, e a 

miña compañeira Vanesa  e mais eu, 

como responsables da saúde dos birlos, 

recordámoslles que se tiña que facer 

sobre céspede, así que o de xogar ós 

birlos pospúxose ata a tarde. Ó final 

xogamos ó que aquí se coñece como 

“brilé” ou “balón prisioneiro”, que era o 

xogo que prepararan os eslovacos e os 

alemáns. Tamén xogamos a unha 

especie de “rugby” moi rudimentario, 

que era o xogo que tiñan preparado os 

franceses, chamado “la soule”. 

Tarde.- Xogamos ós birlos ó canteiro 

(por fin) nun campiño que había detrás 

do instituto, ó pé dunha formidable pista 

de atletismo. Disputamos dous 

emocionantes encontros, baixo unha 

agradable brisa de varios graos baixo 

cero, nos que se enfrontaron dúas 

seleccións dos estudantes máis 

“variopintos” de cada país, entre eles 

eu. A cousa quedou en empates, xa que 

cada selección gañou un partido. 

Mércores 

Excursión a Frankfurt. 

Xoves 

Mañá.- Seguimos xogando outro 

pouquiño ó brilé, probamos a xogar ó 

xogo dos ingleses, que resultaba ser o 

“baseball” no que, por certo, triunfei, 

como xa fixera nos birlos e no rugby. A 

verdade é que os abraiei coas miñas 

cualidades para o deporte. A 

continuación probamos a xogar ó xogo 

das italianas, que por certo eran unhas 

sosas... O xogo consistía en ter unhas 

cantas pedras no chan e unha na man, 

tirar a da man ó aire e coller unha do 

chan. Logo repetías a acción e collías 

dúas do chan. Logo tres, catro, cinco... 

Tarde.- Fixemos unha excursión a unha 

antiga torre onde cociñamos pan, ovos, 

queixo e un guiso de carne e laranxa. 

Vanesa e mais eu fixemos o pan.  

Venres 

Último día en Bruchköbel. 

Pola mañá dedicámonos a 

montar un número para representar na 

gala de peche do proxecto que se levaría 

a cabo esa mesma tarde-noite. O noso 

número consistía na realización dunha 

coreografía, na que só participaron uns 

poucos, e unha “slow motion” na que 

participamos os que non bailabamos. 

A “slow motion” consistía en facer que 

xogabamos ó rugby a cámara lenta. Non 

te dás conta do que é facer o ridículo ata 

que tes que facer que corres a cámara 

lenta diante de todo un salón de actos 

cheo de xente. 

Por último realizamos unha acrobacia 

colectiva, cun francés facendo o pino e 

outra alemá escachándose de mala 

maneira facendo o pino-ponte. Moi 

bonito! 

Sinceiramente, creo que tiven moita 

sorte, penso que este puido ser un dos 

mellores talleres, se non o mellor, 

porque só nos dedicabamos a xogar, e 

non hai mellor maneira de divertirse que 

xogando. 

Lucas Fernández Fariña

TALLERES  COMENIUS 
A rúa Müncher Strabe en Francfort 

O  TRABALLO  PREVIO 

No noso instituto somos 610 alumnos 

dos que son inmigrantes un 18%. O 

traballo que fixemos no instituto ten 

varias partes. Unha delas é a entrevista a 

algúns dos inmigrantes como David 

Monteagudo Gómez que é procedente 

de Cuba e Solange Vizoso Condorï que 

procede de Arxentina. Contáronos que 

viñeron a Foz porque tiñan aquí algún 

tipo de familiar e intentaban atopar unha 

vida mellor. 

Nós a parte de traballar a nivel instituto 

tamén traballamos a nivel concello. 

Fixémoslle unha entrevista á 

traballadora do concello María Pérez 

Calvo, a cal nos facilitou moita 

información. En Foz hai censados 360 

inmigrantes máis os que non están 

censados. Os países de onde proceden 

maior número de inmigrantes son: 

Portugal (a maioría de etnia xitana), 

Marrocos, Brasil, República 

Dominicana, Colombia e Arxentina, sen 

esquecer os procedentes de Cabo Verde 

e Cuba dos que só hai 4 censados. Un 

85% deles veñen ao noso pobo con 

permiso de traballo pero tamén existe a 

inmigración ilegal; nestes casos 

inténtase mediar e buscar unha solución 

que ás veces resulta complicada xa que 

teñen que regresar ao seu país e 

conseguir un permiso de traballo. Isto 

supón un gasto considerable polo 

elevado custe da viaxe. 

Dende o concello organízanse charlas 

nos institutos para a boa integración dos 

inmigrantes, e cursos formativos 

relacionados coa informática. Tamén se 

dan clases de aprendizaxe da nosa 

lingua e os nosos costumes. Cando 

preguntamos aos inmigrantes sobre este 

tema afirman que están moi contentos 

tanto coas clases coma  coa súa 

adaptación.  

Cando pensamos en características e 

problemáticas dos inmigrantes 

tendemos a xeralizar, pero non todos os 

casos son iguais, e podemos atopar un 

sen fin de barreiras que en vez de 

axudar atrancan o proceso. Un dos 

problemas principais é o dos 

inmigrantes ilegais que non puideron 

legalizar a súa situación acolléndose ao 

proceso de regularización extraordinaria 

de Maio de 2005, e outro é o dos que 

veñen cun permiso de vacacións 

pensando que xa poden quedar a 

traballar en España e conseguir a súa 

regularización. Encóntranse con que 

ningún empresario lles quere dar 

traballo e en moitos casos se llo 

conceden son explotados. Outras 

barreiras son os estereotipos e prexuízos 

presentes. Cando se lles ofrece traballo 

soen ser traballos moi duros: os 

peruanos veñen ás nosas costas para 

traballar sobre todo no mar, o resto soen 

ter traballos como hostalería, servizo 

doméstico, construción, pero case nunca 

veñen a exercer traballos cualificados. 

Para rematar debemos dicir que a 

maioría dos inmigrantes da nosa zona 

que participaron na enquisa se senten 

completamente integrados. 

E este foi o resumo do noso traballo en 

Foz.  

O   TRABALLO  EN  ALEMAÑA 

Pero por suposto isto non foi todo, 

despois do traballo realizado na nosa 

vila fixemos unha viaxe dunha semana a 

Alemaña . Alí continuamos cos nosos 

traballos, fixemos unha posta en común 

e analizamos a entrevista feita a xente 

de diferentes culturas que se 

encontraban na rúa Mucher Strabe de 

Frankfurt. Primeiro entre toda a xente 

do noso taller elaboramos unha enquisa  

para facerlle á xente da rúa, e 

posteriormente traballamos sobre estas 

enquisas.  

Finalmente, segundo os datos recollidos 

preparamos unha presentación para 

todos os nosos compañeiros do 

COMENIUS. Ademais do traballo no 

taller visitamos Frankfurt con todos os 

nosos compañeiros. Dende aquí animo a 

todo o mundo a que participe no 

Proxecto xa que se pasa moi ben e se 

aprenden moitas cousas pero non só é 

iso, tamén coñeces a moita xente con 

outros idiomas e culturas...      

Jorge  Rey  Oliveros                                                                                

 

TALLERES  COMENIUS 
Teatro de improvisacións 

����
            No proxecto Comenius do ano 

pasado , no taller de teatro estabamos 

dúas alumnas representando a España , 

Ruth e eu , e como profesora, Begoña. 

            O noso traballo preparatorio en 

Foz consistiu en buscar un obxecto que 

representase un tópico-típico da zona e 

facer un traballo sobre el. Escollemos o 

hórreo e escribimos a cerca del , sobre a 

súa estrutura coas súas distintas partes 

definidas , tipos segundo a zona, 

fotografías , etc... 

            Xa en Alemaña , os dous 

primeiros días no taller soamente 

fixemos exercicios e xogos para lembrar 

os nomes das compañeiras e para 

coñecernos mellor e ir perdendo esa 

vergoña ante xente descoñecida.Ó 

terceiro día xa nos coñeciamos todos e 

tiñamos bastante confianza. As dúas 

profesoras alemás que coordinaban ese 

taller propoñíannos representar 

pequenas escenas dando elas algunha 

base , obxecto ou tema. Normalmente , 

resultaban moi cómicas e ocorrentes, 

provocando facilmente o riso de todas e 

un bo ambiente. No cuarto día as 

profesoras empezáronnos a describir o 

que iamos facer na gala de clausura. 

Tiñamos que facer unha pequena obra 

de teatro na que se representara 

exaxeradamente o tópico máis típico de 

cada país. Esta obra compuxémola 

durante os restantes días a partir das 

nosas ideas e de escenas individuais 

unidas para fundirse e formar a obra. 

Cada grupo de estudantes, dipostos pola 

nacionalidade, debía idear unha 

pequena escena onde se manifestase ese 

tópico e a ser posible que tivese un 

punto cómico.Como resultado, 

encontrámonos cunha obra teatral na 

que un grupo de estudantes de 

diferentes países europeos viaxaban nun 

barco e ían parando en cada país para 

visitar as súas partes máis coñecidas. 

Paramos nesta orde: en España, para ir 

ós touros e bailar flamenco; en Francia,  

para ir a un bo restaurante, fartarse a 

comer e beber o seu viño e evitar o seu 

queixo cheirón; en Italia, para visitar os 

seus lugares máis famosos e coñecidos e 

navegar en góndola; en Eslovaquia, para 

escalar un monte moi famoso e bailar as 

súas danzas tradicionais e finalmente , 

en Alemaña , Brüchobel , para ir á 

“October fest” e beber cervexa. A obra 

resultou moi divertida e entretida e ó 

final da gala houbo unha festa de 

despedida que nos soubo a pouco. Todo 

hai que dicilo, non hai nada como as 

festas españolas  e ao final todo o 

mundo acabou dicindo moitos “adeus” 

pero tamén algún que outro “ata o ano”. 

María Roca Couceiro

TALLERES  COMENIUS 
Cancións de amor a ambos lados do Limes 

Luns día 13. Unha vez chegados ó 

instituto cada un coa súa familia, e 

despois dun emotivo encontro cos nosos 

compañeiros galegos despois dun día 

sen vernos, pasamos á aula de música 

onde nos coñeceriamos e fariamos uns 

exercicios para recordar os nomes. 

Despois disto, chegou o noso profesor, 

xa que o anteriormente sinalado o 

fixeramos co pianista, Aljoscha. 

Pasamos pois a facer quecementos de 

voz e a mirar unhas cancións que nos 

deu o profesor, Reinhard. Así pasamos a 

mañá, cantando aquel “Bye,bye,bye” e 

“Sing together”. 

Martes día 14. Despois de facer os 

quecementos do día anterior, pero 

menos extensos, e de cantar aquelas 

dúas cancións, pasamos a mirar a 

canción eslovaca titulada “Horenka”. 

Unha canción fácil de pronunciar para 

as alemás (todas eramos rapazas 

excepto os músicos), pero moi 

complicada para nós, as galegas, e 

tamén para as italianas, francesas e a 

rapaza inglesa. Pero foise levando ben. 

A esta canción xuntóuselle un acordeón, 

tocado por Tobias. Pasada a mañá e 

despois de comer, volvemos xuntarnos 

na aula de música para practicar a 

canción inglesa,”A nightingale sang”, 

onde Theresa tocou o saxofón. 

Rematada a canción, repasamos todo o 

que fixeramos no día e marchamos cada 

un para a súa casa. 

 Mércores día 15. Excursión a 

Frankfurt.  

Xoves día 16. Pola mañá, unha vez 

repetidos os quecementos das cordas 

vocais, chegaba o momento de ensaiar a 

canción francesa, “Plaisir d`amour”, 

acompañada pola violinista Julia. Deu 

algún que outro problema de 

pronunciación, pero cun pouco de 

esforzo e algunha que outra técnica 

deuse pasado. Tamén ensaiamos pola 

mañá a canción alemá titulada “Es lebt 

der eisbär”, esta si complicada, pero era 

moi monótona e fíxose máis doada de 

pronunciar,  acompañada polo 

acordeón. 

Chegou a tarde e o momento de ensaiar 

a canción italiana, “La canzone del 

sole”, moi doada para nós, as galegas, 

pero complicada para o resto dos 

países... Por fin chegou o momento, 

aquel tan esperado por nós, o momento 

de ensaiar a canción máis bonita de 

todas, CAMARIÑAS!!, e non digo isto 

porque fora a galega senón porque era, 

sinceiramente,  a máis fermosa! 

Dividímonos en dous grupos, un para 

ensaiar a letra da canción, con Sonia, e 

o outro, o dos instrumentistas,  para 

ensaiar a música de fondo, acompañada 

polo violín e, por suposto e como non, a 

gaita galega, por min. 

Venres día 17. Repasando antes tódalas 

cancións, unha por unha, pola mañá 

gravamos un CD coa canción ensaiada 

de cada país. Esta gravación serviunos 

tamén como ensaio para a actuación da 

noite. Un dato a comentar foi a petición 

de Reinhard ós galegos, Uxío, Sonia e 

eu, para que tocaramos unha canción 

coas gaitas e a pandeireta para gravar no 

CD, e tocamos unha muiñeira, algo 

típico tópico de Galicia! 

Ás tres da tarde debiamos acudir a 

Robdorf, para ensaiar a actuación da 

noite. E así foi. Todo estaba preparado 

para a actuación, era o momento de saír 

ó escenario, e como non e nestes casos 

apareceron os tan queridos por todos, os 

nervios da actuación!! 

Afortunadamente, todo saíu ben, 

abrimos o festival dos talleres cantando  

Plaisir d´amour, a Nightingale sang, Es 

lebt der eisbar. A presentación 

continuou co resto dos talleres e 

chegaba o final, o momento de pechar o 

festival. Para iso tocamos a Canzone del 

sole, Horenka e o momento máis 

esperado da noite!chegou o momento de 

que todos escoitaran a fermosísima 

canción galega 

CAMARIÑAS!!!! Debo 

agradecer a tódolos nosos compañeiros 

que nos apoiaron coa luz dos seus 

móbiles dende os seus asentos, xa que 

os nervios naquel momento, a min 

persoalmente, non me estaban a axudar 

demasiado. A  satisfacción de facer 

chegar a tantas persoas que alí había un 

son tan característico como a gaita en 

Galicia foi o máis bonito de toda a 

noite!Despois da actuación de 

Camariñas, coa que todos quedaron 

abraiados, tocamos a muiñeira de 

patelas, con algún que outro fallo 

técnico...ejem, problemas do directo que 

din! Chegou o momento de despedirse 

e, como non, coa canción nomeada ó 

principio da semana, aquel 

“Bye,bye,bye” soaba mentres nós 

baixabamos do escenario... 

 

Aldara Galdón

DEPARTAMENTO DE HOSTALERÍA  
Xornadas de caza (6-10 febreiro do 2006) 

 
O departamento de Hostalería e Turismo do IES de Foz organiza unhas xornadas adicadas á caza co fin 
de que os alumnos coñezan a materia e fomenten o seu uso en gastronomía, algo que cada vez está máis 
de moda. 
As xornadas xa se veñen incluíndo desde hai oito anos na programación do departamento como algo 
habitual durante os meses de xaneiro ou febreiro. Os alumnos que participan de maneira máis activa nas 
xornadas son os do ciclo medio de Cociña do 2º ano, 1º ano do ciclo superior de restauración, ciclo medio 
de servizos de restaurante e bar e o programa de garantía social. 

DEPARTAMENTO DE HOSTALERÍA  
Viaxe a Barcelona 

 
O departamento de hostalería e turismo do IES de Foz organiza unha viaxe educativa para os alumnos do 
departamento entre os días 6 e 10 de marzo do 2006. 
O obxectivo da viaxe é a “Feria Alimentaria” que se celebra en Barcelona, anque tamén se realizaron 
visitas á ADEGA Lan (Logroño), á Granxa Collverel (cría de parrulos), Cavas Codorniu, en Figueres 
(Girona) e as adegas “Masía Bach” en Barcelona. 

Nestas imaxes da Feira 
Alimentaria podemos 
observar aos nosos 
alumnos, mesmo 
facendo “amizades” 
con personaxes do 
mundo rosa e do 
famoseo. Que farían 
logo con Pocholo? 

VIAXE A ROMA 13-17 Marzo 2006 
 
Aínda que as redaccións non son o meu, 

algo había que escribir sobre a viaxe 

que fixemos a Roma (máis que nada 

porque nos mandou Suso). 

Como xa dixen, fomos a Roma un 

grupo de alumnos de humanidades do 

instituto, en avión, acompañados polos 

profesores Suso Cortázar e F. 

Monterroso (grego e latín), despois de 

moito insistir para que organizaran unha 

viaxe deste tipo. Foron tan só 4 días (iso 

foi o peor), xa que chegamos alí un luns 

á noite e viñemonos o venres desa 

semana, pero eu creo que foron moi ben 

aproveitados. 

Toca escribir agora un pouco sobre as 

impresións da viaxe: 

En primeiro lugar é obrigado facer 

referencia ós impresionantes e famosos 

monumentos e obras de arte que ten a 

cidade e que puidemos ver: a basílica e 

a praza do Vaticano, a Fontana di Trevi, 

o Moisés e a Piedade de Miguel Anxo, 

os foros imperiais, o Coliseo, e un longo 

etc...                                

 A comida (das trattorias) estaba 

riquísima (todo tipo de pastas e 

pizzas...), e os xelados....! E a un prezo 

como o de aquí practicamente (neste 

tipo de restaurantes). 

Cos compañeiros e profesores todo moi 

ben. Xa nos coñeciamos, aínda que 

algúns fora só de vista, e alí todos 

conxeniamos... 

O aloxamento era unha especie de 

hostal ou albergue nun edificio do 

centro de Roma. O dia que chegamos 

alí, sobre as 12 da noite ou 1 da mañá (a 

cidade estaba practicamente deserta), 

non foi precisamente o que 

esperabamos xa que era un edificio de 

estilo antigo, cunha cancela interior de 

ferro, ascensor de madeira, escaleiras de 

pedra...e unha habitación bastante 

simple, ainda que ao día seguinte xa nos 

gustou moito máis e ó final ata 

chegamos a collerlle cariño. Non estaba 

mal!                          

Ah, e ata nos fixemos amigos do xefe, 

un italiano medio serbio (ou algo así 

dixo) ó que apodamos “O Mafioso”, 

porque tiña todas as pintas, pero ó final 

era bo home.... 

E como non todo ía ser monumentos e 

museos, houbo que saír un pouco á 

noite... 

....asi que fomos a un pub que viramos 

de día. Foi alí, no Julius Caesar, onde 

coñecemos a un grupo de daneses dos 

que nos fariamos amigos... 

Aínda que tamén coñecemos algún 

italiano..... E falando un pouco de todo 

fómonos entendendo con todos… 

Hai que dicir que anécdotas houbo 

moitas, e non acabaría se as empezo a 

contar: no metro, coa típica cociñeira 

italiana dunha trattoria, co “Mafioso”, 

cos profes, cuns escoceses cos que 

quitamos unha foto no metro.... e moitas 

máis... 

Pero todo o bo se acaba.... houbo que 

volver... e Roma quedou atrás...      

 E ben, nada máis, só dicir que todos o 

pasamos moi ben e que nos gustou 

moito, moito. 

Agora non estaría mal ir a Grecia... 

Beatriz Doce 

DE  EXPOSICIÓN  NO  MUSEO  DO  POBO  GALEGO 
O  traballo  de  catalogación  dos  muíños  de  Foz premiado pola 

Fundación Antonio Fraguas 
 

O 29 de novembro de 2005 foi a data 

elexida polo Museo do Pobo Galego 

para inaugurar a exposición cos 

traballos gañadores do Proxecto 

Didáctico Antonio Fraguas do ano 

2004: o  CEIP de Ribeira de Piquín, 

como gañador na modalidade de 

primaria, e o IES de Foz  na de 

secundaria. 

   O día 28 fomos os profesores 

encargados da actividade  colocar todo 

o material no claustro de Santo 

Domingo de Bonaval, a sede do museo.  

E, por fin vimos xunto todo o traballo: 

os paneis coas fotos dos muíños, as 

maquetas funcionado, o vídeo dos 

muiñeiros e das visitas ao muíño, os 

debuxos de plantas e alzados, a ristra de 

millo que fixo Nemesio e tamén o 

rodicio que no último momento 

puidemos incorporar, etc… 

A verdade é que o resultado era bo, 

naquela ampla sala o material lucia 

moito.  

Ao día seguinte  pola mañá  chegaron os 

alumnos e quedaron un pouco abraiados 

ao ver que o seu traballo estaba  exposto 

naquel espazo tan impresionante, e 

sobre todo ao ver as súas imaxes na 

pantalla da tv como se foran actores 

dunha película. 

 A medio día chegaron as autoridades 

para a inauguración oficial: a 

Conselleira de Cultura, altos cargos da 

Consellería de Educación, o delegado 

de Educación en Lugo, o alcalde de 

Foz, os membros do Patronato do 

Museo, o cronista oficial de Foz, etc . 

Tralos discursos pertinentes, 

entregáronlle a Nemesio o cheque cos 

5000 € que nos faltaban por recibir. 

Despois pasaron todos a ver a 

exposición  e todos nos felicitaron polo  

traballo, e animáronnos a seguir  

facendo cousas así.  

Particularmente houbo unha felicitación  

que nos encheu de satisfación aos 

profesores que estabamos alí, foi a de 

D.Manuel Caamaño Suárez,  

actualmente secretario da Xunta 

Rectoral do Museo do Pobo Galego e  

un dos grandes expertos en arquitectura 

tradicional galega. Os seus libros 

servíronnos de guía para o traballo, e 

por iso agradecemos moito as súas 

palabras de aprecio e interese polo noso 

traballo 

 O 9 de xaneiro estivo exposto o traballo 

en Santiago, durante ese tempo, según  

información do propio museo, pasaron 

pola sala unhas 2000 persoas. Pensamos 

que para ser un traballo escolar  que 

xurdiu un pouco por casualidade non 

estivo mal. 

 Recollemos o material e trasladámolo a  

Foz para expolo despois na Casa de 

Cultura e  que puideran velo as xentes  

do noso pobo, e aquí volveu a estar 

exposto outro mes. 

   Con esta presentación pública do 

traballo, recoñécese o traballo feito 

polos alumnos do noso centro, e pódese 

ver que non sempre é verdade iso que se 

di “ os rapaces de agora non se interesan 

polas cousas de antes”.., aquí, si se 

interesaron e moito.  

 E para finalizar, gustaríanos que con  

esta actividade nos acordemos algo 

desas construcións que están tan 

deterioradas, que  se teñan  en conta, e 

se é posible se lles bote unha man para 

que non cheguen a desaparecer. 

Moitas grazas a todos os que dun xeito 

ou doutro colaboraron con nós xa que 

grazas a eles todo saiu  ben. 

 

Carmen Rodríguez Paleo

Xornadas  pola  recuperación  da  
memoria  histórica,  

do 3 ao 7 de abril de 2006. 
 

Septuaxésimo quinto aniversario da proclamación da 
II República: 1931-1939 

Septuaxésimo aniversario do inicio da Guerra Civil: 
1936-1939 

 
 
O parlamento español proclamou o ano 

2006 coma o ano da recuperación da 

memoria histórica, feito corroborado 

polo Parlamento Galego. O 

Departamento de Xeografía e Historia 

do noso centro, atento sempre a todo 

canto signifique reflexión sobre o noso 

pasado histórico, decidiu organizar unha 

serie de actividades para achegar aos 

nosos alumnos unha panorámica xeral 

da problemática da época 

da II República e da 

Guerra Civil española, 

empregando materiais 

�  Exposición de libros sobre a 
Guerra Civil na Biblioteca, do 
luns 3 de abril ao venres 7 de 
abril. 

�  Discofórum no Edificio A, nos 
recreos, de acordo co seguinte 
calendario: 

�  Luns, 3: Cancións e himnos 
patrióticos anteriores á 
Guerra Civil. 

�  Martes, 4: Cancións e 
himnos de reivindicación 
proletaria. 

�  Mércores, 5: Cancións e 
himnos do bando franquista. 

�  Xoves, 6: Cancións e 
himnos republicanos. 

�  Venres, 7: Cancións e 
himnos da defensa de 
Madrid e outros. 

�  Cinefórum no Salón de Actos, o 
venres 7, de 12,00 a 14,30, para 
os alumnos de 1º e 2º de 
Bacharelato. Proxección da 
película “Tierra y Libertad”. 

didácticos en soportes diversos 

(películas, cancións, carteis, libros, 

xornais…), intentando seleccionar o 

máis representativo do debate 

historiográfico actual e divulgalo á 

comunidade escolar. 

Por exemplo, espuxéronse as principais 

obras bibliográficas que a comunidade 

académica (a nivel internacional) 

considera de calidade máis contrastada. 

Os himnos e cancións dos bandos 

enfrontados soaron no noso centro 

durante varios recreos. Espúxose unha 

escolma dos principais carteis 

propagandísticos. Proxectáronse dúas 

películas (A lingua das bolboretas e 

“Tierra y Libertad”) aos alumnos de 

Bacharelato para a mellor comprensión 

da época, ademais da proxección de 

varios documentais nos que se 

analizaban os conflitos. 

Todas estas actividades foron 

abertas a toda a comunidade 

escolar, e cremos que 

cumprimos o obxectivo de dar a 

coñecer aspectos deste período e 

esperamos que servira para 

poder reflexionar sobre o 

mesmo con máis coñecemento 

de causa. 

 

Departamento de Xeografía e Historia. 

 A B C D E F G H I J K L M N 
1               
2               
3               
4               
5               
6               
7               
8               
9               
10               
11               
12               
13               
14               

 
Definicións horizontais: 
1. Compoñentes dunha revolta antiseñorial na Galiza 

do século XV. Siglas da Real Academia Galega. 
2. Pertencente ao pobo xermánico que formou un 

reino na Galiza dos séculos V e VI. Consoante. 
Continente. 

3. Os dominios do abade, ao revés. Burlas que se fan 
con especial insolenza ou desprezo, tamén do 
revés. Empresa galega de telecomunicación. 

4. Cousa sen valor ou efecto legal. Pronome persoal. 
Enchenta do río que pode provocar inundacións. 

5. Partido dirixido por Bóveda e Castelao durante a II 
República. Do revés, menos que notable e máis 
que suficiente. 

6. Contracción ao revés. Monte focego no que tivo 
lugar o último acto de resistenza da nobreza galega 
ante a doma do Reino de Galiza por parte dos Reis 
Católicos. 

7. Signo cardinal que dende Foz nos orienta a 
Ribadeo. Signo cardinal oposto ao anterior. Cen. 
Osíxeno. Apelido do Cid. Consoante. 

8. Antes do PP. Se me dan con iso, máncanme. 
Peirao. Queimo ao lume uns alimentos. 

9. Pardo de Cela érao. Saco grande moi abundante en 
Correos. 

10.Escritor, debuxante e político, considerado o pai 
da patria galega. Conxunto de normas que rexen a 
realización do culto e das cerimonias relixiosas. 

11.Emperador dos romanos. Amigos moi especiais. 
12.Consoante. Illa do Mediterráneo oriental. Do 

revés, unidade de son que distingue significados. 
13.Nome de muller. Este Roi liderou a Primeira 

Revolta Irmandiña, a Fusquenlla. Sinálao o 
compás. O antónimo de malo. 

14.Parroquia noroccidental de Foz. Outorgaba algo a 
alguén, do revés. A derradeira consoante. 

 
 
 

 
Definicións verticais 
A) Deste xeito, ao revés. Altos sirios ocupados 

actualmente por Israel. O de 1929 foi o máis 
sobranceiro. 

B) Restos dun ou máis edificios derrubados. Disque 
un non é de onde nace, é de onde “_ _ _ _”. 
Contracción de preposición e artigo. 

C) Monte mítico no que os antigos habitantes da 
Gallaecia preferiron morrer antes que someterse 
como escravos aos romanos. Refregan unha zona 
do corpo onde se sente proído. 

D) Garantan. Poñer o pé encol dalgunha cousa. 
Consoante. 

E) País africano que vai ao revés. Cultura anterior 
aos romanos.  

F) Cincocentos. Preposición. Dicímolo despois 
dunha falsa alarma. Do revés, a repetición dun 
son reflectido por un corpo duro. Saída súbita e 
ruidosa do aire contido nos pulmóns, en castelán. 

G) Marchar. Cidade do sur do Líbano sinónimo de 
disparo. Unir dous ou máis metais fundíndoos. 

H) Consoante. Sentidiño, bo entendemento para 
actuar ou falar. Grupo de familias cunha orixe 
común. Entrega. 

I) Organización de Estados Americanos. Indefinido, 
en portugués. Con moita cerimonia, pero ao 
revés. 

J) Poden ser universais ou censatarios. Nota musical 
ao revés. Artigo determinado. 

K) Así se chamaba o líder da 1ª revolta irmandiña “A 
Fusquenlla”. Vogais. Constrúano. 

L) Proceso de asimilación da cultura romana. 
Consoante oclusiva dental xorda. 

M) Obxecto para cavar ao revés. Primeira persoa do 
futuro de subxuntivo do verbo dar. Hainas onde 
pacen as vacas, ao revés. 

N) Liñas trazadas sen xeito, típico dos nenos 
pequenos. Punto cardinal que non mira á Meca. 
Topónimo mariñán. 

Xornada de xogos tradicionais en Peizás 
 
 

Cando me preguntaron se 

quería colaborar nunha 

xornada de xogos 

tradicionais que se ía 

celebrar en Peizás, dixen 

que si moi entusiasmada. 

Logo pareime a pensalo ben e díxenme 

a min mesma: “Ai María, onde te 

metiches! Ti que es unha 

novata, como vas organizar 

a oitenta nenos e nenas e 

aínda por riba nunha 

praia?” Ó final, despois de 

darlle mil voltas, saíu ben e 

todo grazas a aqueles que colaboraron, 

profes e alumnos, e ademais ó tempo, 

que tamén acompañou. 

A nivel persoal foi unha 

experiencia estupenda, 

paseino moi ben e disfrutei 

moitísimo. Algún día, se 

chego a facer algo 

parecido, lembrareime 

sempre de todos vós que 

me brindastes este día que 

para min foi tan especial. 

 E aproveitando que me 

cededes unhas liñas nesta 

revista (da cal espero ter un exemplar) 

gustaríame agradecervos a todos e todas 

a acollida que tiven aquí 

desde o primeiro día. 

Fixéstesme sentir coma na 

miña casa, o cal non se 

consegue facilmente. 

Estes catro meses no IES 

de Foz non os vou esquecer xamais. 

Seguide facendo deste centro un lugar 

con tan “bo rollo”.  

Non me queda máis que 

darvos as grazas mil 

veces. Unha aperta. 

María. 

-Bos dias! 

-Bos dias! 

Ben, en primeiro lugar queriamos 

agradecerlle que hoxe puidese estar 

aquí con nós para facerlle esta 

entrevista 

Para min é un pracer poder estar hoxe 

con vós aquí e penso que o máis difícil 

será poder responder a todas as 

cuestións 

-Ben, pois comecemos 

1._¿Ten vostede unha xubilacion 

xubilosa? 

-Si, por suposto. 

2._¿Resultou moi radical o cambio na 

súa vida cando deixou a ensinanza? 

-Non moito, xa que agora eu penso que 

mesmo teño máis ocupacións que antes. 

3._¿Está adaptado á súa nova rutina? 

-Si, si, voume adaptando pouco a 

pouco. 

4._¿Onde estudou? 

Cursei en Melide os estudos primarios, 

logo fun ao Seminario de Mondoñedo 

facer os estudos eclesiásticos e despois, 

xa sendo cura, convalidei os estudos de 

Bacharelato para ingresar na 

Universidade de Santiago de 

Compostela, onde cursei Filosofía e 

Letras, na sección de Filoloxía Clásica. 

5._¿Cantos anos tiña cando comezou 

a dar clase? 

Ben, agora non sei exactamente cantos 

anos tiña pero sei que foi aló polo ano 

76. 

6._¿Sempre estivo no IES de Foz?¿En 

que outros institutos estivo? 

Non sempre. Primeiro estiven en 

Ribadeo uns tres meses, tamén estiven 

en Burela e en Ferrol no instituto 

“Concepción Arenal” e logo aquí o 

resto do tempo. 

7._¿Cómo foi a súa experiencia no 

IES de Foz? 

A nivel de estudantes foi moi 

gratificante e eu penso que a todos os 

niveis; cos compañeiros sempre me 

levei moi ben tamén, e en xeral sempre 

estiven moi a gusto aquí. 

8._¿Foi moi custoso o seu traballo na 

biblioteca? 

Non, posto que foi un traballo que 

sempre me gustou moito. 

9._De todos os seus anos de ensinanza 

¿cal sería o mellor recordo? 

Ningún en concreto, aínda que os 

últimos anos foron os mellores. Teño 

especial lembranza dos dous anos que 

pasei en Ferrol, aínda que tiña ata 40 

alumnos na aula, pero sempre había 

algún grupiño moi bo. 

10._¿Que foi o que o empuxou a 

facerse sacerdote? 

Iso é un gran misterio. Supoño que sería 

porque na miña familia eramos todos 

moi relixiosos e ademais naquela época 

moitos rapaces querían ser curas. Se 

cadra, porque as profesións de cura e de 

mestre eran daquela un atractivo a 

imitar. 

11._¿Cómo compaxinaba as clases 

coas funcións de sacerdote? 

Nunca foi un problema pois, por 

casualidade, nunca coincidían os 

horarios lectivos con actos eclesiásticos 

e polo tanto sempre puiden cumprir 

coas dúas tarefas. 

12._¿Algunha anécdota? 

En Ferrol nunha ocasión que lles 

mandara facer aos alumnos un traballo 

de dereito romano e houbo dous deles 

que o trouxeron tan ben feito que nin eu 

sería capaz de superalo e quedei moi 

sorprendido. 

13._¿Por que tomou a decisión de non 

xubilarse no momento en que puido? 

Por dúas razóns en xeral: 

-gustábame moito a ensinanza e levaba 

pouco tempo dando clase. Aínsa así 

foron 28 anos. 

14._¿Agora a que adica o seu tempo 

libre? 

Non teño tempo libre pois aínda teño 

máis traballo, agora no terreo 

eclesiástico exclusivamente. 

15._¿Está aburrido? 

Para nada. 

16._Se puidese volver ao momento no 

que decidiu adicarse á ensinanza, 

¿volvería a tomar a mesma decisión? 

Seguro que si. 

17._¿Algo que dicir á súa sucesora? 

Que sexa moi feliz e que disfrute dos 

seus alumnos tanto coma min. 

18._¿Que é o que mais bota en falta 

do mundo do ensino? 

A experiencia de convivir con alumnos 

e profesores. 

Ben pois moitas grazas por este anaco 

de tempo que nos adicou 

Grazas a vós por esta entrevista

ANSIEDADE ANTE OS EXAMES 
 

 
¿Que é a ansiedade ante os exames? 

Existen persoas que experimentan unha 

alta ansiedade a ser avaliados e sofren 

unha merma importante na execución 

de probas, en comparación  con aqueles 

que non padecen dita ansiedade. Esta 

predisposición significa que teñen unha 

forma determinada de interpretar a 

situación de exame e realizan unha 

avaliación negativa do seu rendemento, 

atribuíndose fracasos e tenden a 

responsabilizar a outros dos seus éxitos 

(profesores, sorte, etc…) 

A ansiedade ante os exames consiste 

nunha serie de reaccións emocionais 

negativas que algúns alumnos/as 

manifestan cando son avaliados. O 

medo é irracional. 

Esta ansiedade pode ser anticipatoria se 

o sentimento de malestar se produce á 

hora de estudar ou cando pensamos no 

que pasará no exame; ou pode ser 

situacional se acontece durante o propio 

exame. 

¿Por que se produce? 

Na maioría das ocasións, a  orixe  desta 

ansiedade débese a: 
�

 Experiencias anteriores negativas de 

bloqueo ou de non poder recordar 

cousas que se consideraban aprendidas. 

�  Pensamentos negativos ou outras 

preocupacións alleas ao estudio da 

persoa. 
�  Cavilacións sobre as consecuencias 

negativas que pode entrañar facer mal 

un exame. 
�  Comparacións  cos resultados 

académicos obtidos por outros 

compañeiros/as. 
�  Inadecuada organización do tempo, 

por non preparar ben a proba ou non 

distribuír ben os espazos de 

preparación, o que provoca que se 

deixen temas importantes para última 

hora. 

¿Como afecta a ansiedade ante os 

exames? 

Os efectos da ansiedade danse a nivel 

fisiolóxico,  de comportamento e 

psicolóxico: 

- A nivel fisiolóxico poden incluír 

taquicardia, tensión muscular, 

sequedade na boca ou 

sudoración, entre outras. 

- A nivel comportamental, o 

estudante  pode realizar 

condutas inadecuadas. Antes do 

exame pode ser incapaz de 

centrarse debido ao malestar que 

experimenta, comer máis, estar 

máis inquieto… 

- A nivel psicolóxico pode 

experimentar unha 

imposibilidade de actuar, tomar 

decisións, expresarse ou 

manexar situacións cotiás. Como 

consecuencia pódese ter 

dificultade para ler e entender as 

preguntas, organizar 

pensamentos ou recordar 

palabras ou conceptos. 

Prevención e  afrontamento da 

ansiedade 

Para afrontar un exame hai que traballar 

en varias frontes: 

- Realizar unha preparación 

técnica. Estudar de forma 

adecuada ( seguir unhas boas 

técnicas de estudo) , levar un 

plano de repasos, traballar 

diariamente e planificar o estudo 

dunha forma realista e persoal. 

- Técnicas de relaxación. Se te 

sentes nervioso/a, practica 

algunha técnica de respiración 

abdominal que proporciona unha 

maior aportación de osíxeno e 

facilita os procesos do sistema 

nervioso. A relaxación muscular 

(consiste en tensar e distensar 

distintos grupos musculares) 

tamén é efectiva e aporta ao 

cerebro a información de que o 

corpo se atopa en situación de 

calma e serenidade. 

- Realizar unha preparación 

mental. É necesario romper o 

círculo negativo da angustia: a 

máis angustia menos estudo e 

máis bloqueo polo que aumenta 

a angustia. No control  dos 

pensamentos que producen 

ansiedade está a clave: “non vou 

aprobar”, “non me vai  dar 

tempo”, “son peor que os 

demais”… É necesario detectar 

os pensamentos que  son 

ansiosos e non operativos, xa 

que, non son reales, non facilitan 

metas de conduta, non facilitan 

metas de emoción ( sentirse ben, 

con tranquilidade e seguridade) 

e restan enerxía para estudiar e 

render no exame. Por todo isto, 

deberíanse crear pensamentos 

máis concretos, positivos e reais 

(“ vou facelo o mellor que 

poida”, “podo aprender das 

miñas equivocacións”, “ voume 

dar unha oportunidade”). 

Para profundizar nestas estratexias 

podes poñerte en contacto co 

Departamento de Orientación . 

Carmen Sánchez

�

O Vello Lugrís 

Cuspir ao espello!!! 
 

É moi interesante, cando menos 

curioso, o que se pode escoitar un día 

calquera na radio, en calquera emisora 

galega. Concretamente o que me fixo 

pensar e poñerme a escribir, foi unha 

simple frase que oín unha tarde tranquila e 

temperada de outono, mentres me dirixía 

de volta á casa no coche. A emisora na cal 

a escoitei foi “Radio Foz”, e o comentario 

chamoume tanto a atención que me fixo 

reducir tanto a velocidade até case bater co 

coche que ía detrás miña. 

O comentario ou “frase feita”, se é 

que se lle pode chamar así, foi o seguinte: 

“…os galegos temos o costume de 

cuspirlle ó espello, temos a mesma 

concepción de nós mesmos que o 

“amo” …”. 

Nun principio non reaccionei, non 

comprendía iso de “cuspir ó espello”, 

aínda que cando oín que tíñamos a mesma 

concepción de nós mesmos que o “amo” 

deime  conta. Isto fíxome reflexionar 

dunha maneira especial, espertando no 

meu foro interno algo que nunca antes 

sentira, unha sensación de rancor que non 

conseguía centrar nun destinatario, e 

sobretodo fixo que me dese conta de que 

aínda que os señoríos feudais ós que 

estaban sometidos os nosos devanceiros 

non sigan vixentes nos nosos días, 

seguimos dalgunha forma sometidos, toda 

Galiza, ao maior feudalismo existente, o 

centralismo do estado, que aínda que non 

da mesma maneira, segue a 

menosprezarnos, como comezaron a facer 

nos séculos escuros e, en maior ou menor 

medida, seguen a facer hoxe en día. 

O primeiro que pensei cando oín 

esta afirmación foi: De verdade temos esta 

concepción de nós mesmos, do propio 

galego? Temos unha autoestima, con 

referencia á nosa cultura, tradicions e 

sobretodo á lingua, realmente tan 

lamentable?, e de ser así, Por que? Como 

pode ser que nos influíran tanto as 

opinions duns estirados “señoritos” 

estranxeiros? Si, dixen estranxeiros, 

porque iso é o que son, porque Galiza non 

é a súa terra, senón a nosa, e eles non son 

nin se senten galegos, cousa que para nós é 

imposible non sentir, e malia isto poden 

arrancarnos toda a nosa autoestima! A nós, 

descendentes dos Celtas e dos Eoas, cunha 

cultura moito máis antiga  cá deles, 

mesmo cunha lingua que precedeu á súa! 

Non o entendía, e cheguei a pensar que 

nunca o faría, até que  me veu de súpeto á 

mente un mito grego clásico da filosofía 

platónica chamado “O Mito da Caverna”, 

que trata da existencia dunha cova, dentro 

da cal xacen encadeados uns individuos de 

cara á parede e de costas á unica saída e 

polo tanto única fonte de luz, xunto á cal 

arde unha gran fogueira que deixa un 

espazo entre esta e a entrada, por ese 

espazo cruzan outras persoas portando 

animais, obxectos, ou simplemente 

paseando. Ao pasar entre a entrada da 

cova e a fogueira, esta, alumea e plasma as 

sombras na parede da cova cara a onde 

están encadeados os individuos, os cales o 

único que ven e viron durante a súa 

existencia foron as sombras, sendo para 

eles o mundo real.  

Segundo isto, os galegos somos 

como eses desgrazados individuos ós que 

encadearon e dalgunha forma condenaron 

a ver as cousas dunha determinada 

maneira, condenáronnos a vernos a nós 

mesmos reflexados nun espello da maneira 

que eles queren que nos vexamos, dunha 

maneira pexorativa; o que nos fai cuspir a 

ese reflexo que crearon de nós mesmos, 

fainos “cuspir ó espello”. Non obstante, o 

anterior mito continúa, e relata como 

cando un dos encadeados consegue saír ó 

exterior e ver o mundo tal e como é en 

realidade, non sen un certo esforzo ó 

comezo, e volve entrar para contárllelo ós 

outros compañeiros, estes non o cren. 

Neste sentido, a sociedade galega tamén se 

pode autoculpar en certa medida, xa que, 

os individuos que conseguen albiscar a 

verdadeira realidade, que se dan conta do 

prestixo e admiración que deberiamos 

sentir por Galiza e polo galego, non son 

totalmente cridos pola sociedade en 

criterio de apoio recibido.  

Entón, estas persoas que intentan 

reintegrar aos galegos no galego, reafirmar 

a nosa cultura e a nosa lingua, que intentan 

non perder as tradicións, ¿deberían ser 

tratadas como mentireiras ou coma 

profetas dunha nova Galiza forte, unida e 

cun sentimento de orgullo que nin sequera 

Deus llo puidera arrebatar, nin sequera 

quitándolles a vida?  

Porque amigos, que somos nós 

senón galegos?, ¿cal é a nosa lingua senón 

o galego?, ¿de que sentimos morriña 

cando marchamos fóra senón da nosa 

fermosa Galiza? Non deberiamos sentirnos 

orgullosos desas revoltas irmandiñas, do 

que fixeron un puñado de labregos ós que 

non lles quedaba nada máis que os señores 

puidesen zugar, desa xesta de facer 

tambalear e tremer de medo os corazóns 

de tódolos señores de Galiza?¿Nin 

daqueles que tiñan como lema “denantes 

mortos que escravos”?.  

Para rematar esta pequena reflexión 

gustaríame facer referencia a unha frase 

que sempre teño en mente cando falo ou 

penso en Galiza, unha frase que escoitei 

por primeira vez do meu querido e único 

curmán, o cal é para min como un irmán: 

”Poderannos arrincar a vida, pero xamais 

nos arrincarán a liberdade”, ou como me 

gusta pensar a min ”Poderannos arrincar a 

vida, pero xamais nos arrincarán o 

galego”.    

 

Ángel Francisco Varela Paleo 

�

�

�

Contábase hai tempo- comezou dicindo cos seus beizos completamente secos 

e enxoitos – Vivía non moi lonxe deste pobo, alá , entre a tépeda paisaxe, unha bruxa. 
Alomenos, iso era o que murmuraban tódalas mulleres cando eu era aínda unha 
rapariga. Xuntabámonos todas no río a lava-la roupa, eu sempre canda miña naiciña 
``en paz estea´´ , e sempre había dese tipo de comentarios . Eu tremía co medo ó 
escoitar as tremendas historias que medraban ó redor da bruxa: que se enfeitizaba ós 
homes que atravesaban o bosque para traer as ovellas e nunca máis voltaban, e que se 
vivía nunha cova onde facía pocións para envelenarmos. A miña naiciña dicíame que 
non crese nada, que tan só eran faladurías sen máis e que lareteaban por facer máis 
levadeira a tarefa de lava-la roupa.- Mirou a través da ventá do comedor e entrelazou 
os seus dedos .- Pero , un día , xa pasado o tempo, cando eu xa estaba como o que se 
coñece coma a idade de merecer, non sei se aínda se emprega esa terminoloxía 
…pois, o que ía dicindo, que un día decidira ir dar unha voltiña máis lonxe do normal 
por ver se atopaba algunha que outra florciña que saíse do habitual, pois ían ser as 
festas do pobo e ía arranxarme ben linda para saír a cantar e bailar canda as outras 
mozas . 

Así, adentreime no bosque; non tiven 
medo, porque facía un día de primavera moi 
apropiado. A natureza que me rodeaba era 
fermosa e chea de vida, as árbores infinitas cara 
ó ceo, os matorrais cheos de baias. O bosque 
estaba no seu apoxeo. Vin entón un clariño 
onde unha comunidade dunhas fermosas flores 
facían a súa aparición; eran de cor carmín e 
tiñan a forma de dous corazóns unidos , 
arrinquei unha , arrecendía coma un xardín 
enteiro…De súpeto , sentín unha presenza tras 
de min e comecei a tremer . Vireime 
atemorizada pero tan só tiña ante min a unha 
fermosa muller cunha cestiña chea das flores 
que eu andaba a ulir. A muller tiña un fermoso 
cabelo cor lume que lle caía sereo sobre as 
costas e o peito , os seus ollos eran verdes coma 
a natureza , a súa pel , branca coma as 
margaridas . Era de silueta esvelta , e tan só 
levaba un leve vestido branco. Algo recoñecín 

no seu ollar , máis entón , non souben que podía ser…Apenas sen voz díxenlle << que 
es ti?nunca…nunca te vin polo pobo>>. Ela sorriu <<non, eu vivo aquí, no bosque.>> 
Escoitábaa , mais, case non comprendía as súas palabras, era coma se tivese ante min 
a un aparecido << vexo que colles ``namoradas´´>> mireina estrañada 
<<``namoradas´´?>> pregunteille , <<si, ``namoradas´´, as floriñas cor carmín , 
chámanse así porque fíxate, non ves que semellan dous corazóns unidos? Por iso ese 
nome, coma o corazón dos amantes >> . E volveu sorrir . Comezou a andar e eu sen 
saber moito por que, seguina. Máis tarde chegamos a unha pequena casiña , 
disimulada entre unhas hedras. O interior da casa era acolledor e era dunha limpeza 

innegábel , sobre unhas estantes millóns de libros antigos mostrábanse lustrosos . 
Sentei nunha das cadeiras do comedor , non sabía que me agardaba cando  serviu 
unha taza para min e outra para ela ; era té . Ficou ó meu carón , e dando un grolo da 
súa taza miroume . << Como te chamas?>> espeteille sen máis . << Zora , e ti?>> 
<<Sabela>> . Logo desa presentación mirei ó chan << como é que vives aquí soa? 
Non estás casada?>> , Zora sorriu <<Seica chegou a hora >> …. 

 
``    Nacín e medrei nunha familia de doce irmáns, todos varóns , e eu era a 

máis pequena . O meu pai soñaba con ter unha filla , eu fun a súa alegría , pero tamén 
o seu disgusto, pois a miña nai morrera cando eu nacín . Os meus irmáns coidábanme 
con profusión , ensinábanme todo canto sabían, ata a ler e escribir, máis tarde , cando 
xa fora un deles ó seminario . Eles sempre me estaban a 
protexer , o mesmo que o meu pai . O que pasou foi que 
dende que nacera , non só morrera a miña nai , senón que 
fora pasando unha tras outra traxedia. Ó principio, mentres 
era pequena, case ninguén as relacionaba comigo , o 
problema foi cando fun medrando . Cando tiña a túa idade, 
eu xa me convertera nunha fermosa rapaza , e todos os 
mozos do pobo parecían estar namorados de min. Nin 
dous nin tres viñeran pedir a miña man , senón todos os do 
pobo. Cada vez que alguén pedía a miña man ó meu pai, 
ocorríalle algo malo, a un rompéralle o brazo, outro 
quedárase mudo , cousas anormais . A xente comezou a 
falar cada vez máis e máis. Un día, apareceu un mozo do 
que me namorei, era o neto duns do pobo e viñera a vivir 
canda eles porque morreran os seus pais. Era moi aposto, e quedei prendada del nada 
máis velo, e el de min . Axiña comezamos a quedar ás agachadas. Chegou o día de 
pedir a miña man en matrimonio, eu tiña medo , pero nada aconteceu , e os rumores 
acaláronse momentaneamente. Chegou o día da voda; eu estaba feliz; entón casamos. 
O día despois da noite de vodas el morrera. Entón todos quixeron botarme do pobo ; o 
meu pai impedíao e os meus irmáns protexíanme , mais , eu non podía vivir así e ó 
pouco , fuxín. Atopei esta casiña abandoada e cobilleime; ó tempo deime conta que 
agardaba unha criatura, eu non tiña con que mantela , pois nada tiña , e ao dar a luz 
abandonei o neniño no pobo máis próximo… o teu. Era o único que me ficaba do meu 
amado, pero tiña que facer o mellor para o neniña.Despois dun tempo, atrevinme a ir 
ó pobo a ver se atopaba na cara dalgunha nena a súa , mais o único que conseguín foi 
que as mulleres do pobo me comezasen a odiar por mor dos seus maridos que sempre 
me estaban a acosar. Ergueron lendas sobre a muller do cabelo de lume, de bruxas , e 
cousas así , e que enfeitizaba ós homes ; e nunca máis voltei. Dediqueime á 
herboterapia , a coller flores , e ás veces , se pasaba algún viaxeiro , pois darlle 
acollida , e se traía algún libro , intercambiarllo por algunha menciña. Sempre estiven 
agardando a que aparecese algún día a miña filla , xa que eu non podía ir onda ela. 
Ata que un día, lin un libro , destes de pocións e bruxería, por chamalo dalgún xeito, 
un feitizo, para recuperar o perdido ; que perdía eu probando? Non me chamaran 
sempre bruxa? Así que fixen tódolos pasos , e vallame Deus , que funcionou , pois 
hoxe estás canda min …´´ 

 
 
ARTEMISS TORRES FERNÁNDEZ  

�

O  ESCRITOR  XAVIER  ALCALÁ  NO  INSTITUTO DE FOZ  
 

  Nunca, nos moitos anos que levo 

neste Instituto, ouvín falar a nengún 

orador convidado tan valente, tan 

pouco académico, tan atrevido, tan 

informal nas formas, tan profundo e 

demoledor nas críticas, en fin, tan 

políticamente incorrecto pero tan 

pedagóxico, como foi a intervención 

de Xavier Alcalá o curso pasado diante 

dos alunos de 2º de BAC que leran os 

seus libros Entre Fronteiras e Nas 

Catacumbas. 

  Seguramente isto foi un luxo para Foz 

que ficará gravado na memoria 

académica dos nosos alunos e alunas, -

entre eles María R. e as suas amigas-, 

que nos pudemos permitir porque o 

profe era vello amigo e compañeiro de 

colexio maior do escritor. 

  Alcalá ten unha presenza física e 

unha personalidade que non pasan 

desapercebidas, elegantemente vestido 

con xaqueta de coiro marrón e gravata, 

cos seus cabelos e barbas brancas, mais 

coa axilidade felina de movimentos 

que sempre o caracterizou. E 

mentalmente é moito máis áxil e 

elegante ainda, incisivo e inquedo, 

intelixente e falador, avaliado pola sua 

importante obra literaria que o fan un 

autor imprescindíbel á hora de falar de 

literatura galega de longo fólego en 

narrativa, con obras emblemáticas 

como Fábula, A nosa cinza, Tertúlia, 

Fumes de papel,  Nos pagos de Huinca 

Loo, Cárcere verde,  Código morse,  

Alén da desventura, Arxentina, e 

ultimamente esta triloxia monumental 

sobre a represión franquista e denuncia 

da persecución aos cristianos 

evanxélicos, comunmente chamados 

protestantes, até o ano 1975. 

  Xavier Alcalá falounos da xestación 

desta obra e da investigación dos feitos 

escoitando a moitos informantes que 

ainda vivían ou aos seus descendentes. 

Mais non só fala alí dos protagonistas 

evanxélicos e os seus moitos 

problemas e persecucións inxustas, 

senón que fala tamén dos outros, do 

povo común.  Ainda que el contrasta 

isto coas informacións dos 

historiadores, no fundo convértese nun 

historiador que escrebe sobre un tema 

que foi esquencido ou obviado por 

perigoso polos historiadores, 

contándonos o que pasou entre 1930 e 



62 ���������� ��������	
���
�	���
��

1980: aquelo que non se tiña contado 

nunca. 

  As opinións dun autor sobre a sua 

própria obra ás veces non son válidas, 

mais neste caso son moi valiosas e 

didácticas. Alcalá explicou con detalle, 

mesmo informático, a sua metodoloxía 

do inxeñeiro que é profesionalmente 

para seleccionar as secuencias e 

historias, mais non dixo por modestia 

que o fixera co seu inxenio habitual e o 

seu oficio de bon escritor. Confesou 

que da época da guerra tiña poucos 

informantes sobreviventes, pero moi 

seguros, que da pos-guerra e ditadura 

franquista tivo que seleccionar as moi 

abondosas informacións da represión e 

que na última época tratada, o tardo-

franquismo e transición, xa resulta case 

imposíbel a escolla polo exceso de 

información, porque en palabras suas: 

“ é tan espantosa a cantidade que me 

despista”. 

 Fixo Alcalá moitas aclaracións que 

son segredos seus sobre as personaxes 

principais, algunhas con nome 

cambiado e outras facilmente 

recoñecíbeis como o tristemente 

famoso Padre Rubinos, xesuíta coruñés 

martelo de herexes, e deu algunhas 

chaves e antecipos da terceira parte da 

triloxía titulada Unha falsa luz, que 

leremos este ano. 

  Podo permitirme a citación de frases 

textuais de Alcalá como as seguintes: “ 

Tal é a cantidade de curas asesinos e 

gardas civís que non os podes poñer a 

todos. Hai que escoller un entre seis ou 

sete e montar un arquétipo de 

personaxe mau. E cos bós tamén, ainda 

que algúns como o comandante Díaz 

del Rio sexan totalmente reais e non 

digamos outros singulares como Jaime 

de 

Andrade, nacido en Pontedeume, que é 

o proprio Franco”. Tamén dixo que “ o 

importante é contar a verdade, pero 

non importa falar de persoas reais que 

ainda teñen medo, senón que podemos 

criar personaxes e facer ficción”. 

Confesou afinal que este romance 

histórico é ficción, pero moi realista. 

 Todo isto vos podo contar nesta 

revista porque está gravado en vídeo e 

no corazón. 

RR

EXCURSIÓN  FIN  DE  CURSO 
Presentámosvos algunhas das imaxes da viaxe a Lloret 

 
�

�

Imaxes tomadas na Praza do Pilar 
de Zaragoza (á esquerda) e en Port 
Aventure (enriba e embaixo) 

Á esquerda 
vemos imaxes 
de Barcelona: 
no Parc Güell 
e, debaixo 
dela, no Estadi 
Olimpic de 
Montjuich 

Á dereita, 
a visita a 
Ampuries. 
Debaixo á 
esquerda, 
no Parque 
acuático 
de Lloret, 
e á dereita 
no Hotel 

Neste curso, o noso coro conta cunhas 

50 voces. É unha actividade que nos 

fai moita ilusión ao colectivo de profes 

e ao de alumnos, posto que é un labor 

común tanto nos seus obxectivos 

artísticos como na adquisición duns 

valores sociais que desenvolven un 

compañeirismo moi especial entre 

ambos os colectivos. 

O coro xorde como iniciativa da 

coordenación de dous Departamentos 

do Instituto: o de Normalización 

Lingüística e o de Música, interesados 

en que se levase a cabo unha 

actividade artística para formar parte 

do Concurso “Entre nós, en Galego” 

promovido pola Xunta. O resultado foi 

a creación dun Himno (exposto o seu 

texto na revista do ano pasado) no que 

participaron alumnos de 2º de ESO. A 

gravación da obra foi enviada ao 

concurso e recibimos un premio 

honorífico polo esforzo amosado nun 

tempo record de dous meses. En Abril 

de 2006  actuamos na Catedral de San 

Martiño e tivemos a experiencia de 

enfrontarnos a un público numeroso, 

que aplaudiu con entusiasmo as nosas 

interpretacións. Todo indica 

que o vindeiro curso 

daremos que falar dabondo, 

non só no contorno do noso 

Centro senón en todo o 

concello. O Coro pertence a 

todo o instituto e ten as 

portas abertas a todo aquel 

que desexe participar, polo 

que animamos a compartir a 

nosa experiencia a todos os membros 

da comunidade educativa. 

Fernando Allén. 

CICLO MEDIO DE COMERCIO – IES DE FOZ  
 
 
O Ciclo Medio de Comercio do IES de Foz é un Ciclo de recente creación, pero pese 

a iso, xa se están a ver os primeiros resultados, 
acadándose case un 100 % de alumnos 
empregados ao rematar o Ciclo.  

 
O Departamento de Comercio, organiza unha 
serie de actividades encamiñadas a potenciar o 
mesmo, 

para dalo 
a 

coñecer a toda a franxa da Mariña de Lugo, así 
entre outras actividades, destaca a confección 
dentro do Módulo de Animación dun Punto de 
Venda de varios escaparates, que se realizan ao 
longo de todo o curso,  dos cales tedes unha 
pequena mostra fotográfica nésta  páxina.  

 
Estes 

escaparates feitos íntegramente no Centro, e 
polos propios alumnos, son expostos a todo o 
público en xeral, permanecendo dous días 

abertos 
para a súa 
visita por 
parte do 
resto do 

alumnado, pais e nais, así como dos 
comerciantes e industriais da zona e de todos 
aqueles que o desexen.  
 
No deseño dos mesmos, non só se  ten en conta 
o escaparate en si senón que tamén se 
complementa coa confección de folletos 
publicitarios, carteis de rotulación, cuñas publicitarias para medios de comunicación, 
así como a creación audio-visual dun entorno axeitado para o escaparatismo. Os 
resultados aí os tedes, disfrutade  e non deixedes de ter en conta esta especialidade da 
Formación Profesional para o voso futuro. ¡Esperámosvos.! 

